Matura Shtetërore, akt reformues i shkollës sonë

Një nga shqetësimet e mëdha aktualisht  për grupet e interesit në shkollë është Matura Shtetërore. Aplikimi i praktikës së Maturës Shtetërore në shkollat tona të mesme këtë vit ka shqetësuar maturantët, prindërit e tyre, mësuesit, drejtuesit e shkollave të mesme,  drejtuesit e institucioneve arsimore. Ky shqetësim është i natyrshëm sepse do të zbatohet për herë të parë një formë tjetër vlerësimi për maturantët dhe një formë tjetër pranimi në universitetet e vendit. Në fakt Matura Shtetërore do t’i kthejë dinjitetin e humbur të gjithë hallkave të sistemit tonë arsimor. Tani e tutje çdo nxënësi që synon të shkojë në universitet do t’i duhet të punojë shumë që në ciklin e ulët të shkollës 9 vjecare e deri ditën e dhënies së Maturës Shtetërore. Ndryshe ky nxënës do të dështojë në provimet e kësaj Mature dhe nuk do të mundë të shkojë në universitet. Provimet e Maturës Shtetërore kërkojnë formim në lëndët që do të jenë provim i detyruar dhe në ato me përzgjedhje. Indiferenca në orët e mësimit është me pasoja të pariparueshme që në klasat e 9 vjeçares. Largimi nga orët e mësimit në shkollën e mesme, dukuri mjaft shqetësuese deri sot, do të shmanget, sepse është i sigurtë dështimi në Maturën Shtetërore. Po kështu do t’i kthehet dinjiteti i humbur edhe universiteteve, sepse në shkollën e lartë do të shkojnë ata nxënës që kanë një formim për të qënë studentë, jo si deri tani, kur në degët më të preferuara nuk shkonin nxënësit me formimin më të mirë, por ata që nuk kishin asnjë lloj formimi, por prindërit e tyre kishin aftësi të mirë paguese të komisionet e pranimit.


Me futjen e krediteve të notës mesatare të shkollës së mesme, kjo merr rëndësinë që i takon. Kërkesat e shkollave të larta për kandidatët me më shumë kredite në lëndët e përcaktuara nga fakultetet do të rrisë mjaft ndjenjën e përgjegjësisë te prindërit, nxënësit dhe mësuesit. Provimet e Maturës Shtetërore do të ndalin vërshimin e atyre nxënësve me formim të dobët në shkollën 9 vjecare dhe do t’i drejtojë ata drejt shkollave profesionale.


Për shkak se zbatohet një praktikë krejt e re në shkollat tona të mesme dhe pranimi në universitet,  është i ligjshëm shqetësimi i prindërve , nxënësve dhe gjithë grupeve të interesuara. Nxënësit e zellshëm që kanë punuar sistematikisht janë të privilegjuarit e Maturës Shtetërore.  Ata nuk kanë asnjë arsye të shqetësohen, përkundrazi. Duhet të shqetësohen nxënësit që nuk kanë punuar gjatë viteve, nxënësit që i kanë mbushur regjistrat dhe dëftesat me nota fiktive, ata që janë larguar nga orët e mësimit, ata që janë diferencuar padrejtësisht nga mësuesit etj. Të hollat e hequra mënjanë nga prindërit për të marrë të drejta studimi duke paguar nën dorë zhvleftësohen nga Matura Shtetërore. Ata prindër duhet të jenë vërtetë të shqetësuar.

Yzedin Hima
Bogova rrjedh përsëri

Ndoshta moti u ka ardhur në ndihmë banorëve të Beratit për ujin e pijshëm. Pas një jave trubullire uji i Bogovës ka qenë i pastër në dukje, ndonëse drejtori Leonard Kumaraku nuk rekomandonte pirjen e tij, në një intervistë televizive. Drejtori i ujësjellësit të Beratit z. Fatmir Shehu u shpreh se përmirësimi i ndotjes së ujit nuk është rezultat i ndërprerjes së veprimtarisë së firmave që shfrytëzojnë kavot e malit të Tomorit për të nxjerrë pllaka, por përmirësimi i motit. “Nëse përsëri do të nisë shiu, uji do të rrjedhë me prurje balte nga burimi e përsëri ne duhet të ndërpresim furnizimin e konsumatorit”. Po dje prefekti i Beratit në një konferencë për shtyp ka bërë të ditur se pavarsisht nga përmirësimi, uji që rrjedh nga burimi dhe vënia në përdorim i rrjetit të ujësjellësit të Bogovës, urdhëri për pezullimin e përkohshëm të firmave që punojnë në zonën ku nxirret guri gëlqeror dekorativ, do të mbetet në fuqi deri në një vendim të dytë, i cili do t’i referohet përcaktimit të specialistëve që priten të vijnë për të inspektuar gjendjen në vend”.


Ditën e enjte specialistët kanë shkuar në vendburim për t’u njohur me gjendjen dhe shkakun. 
Ekspertët: Burimi i Bogovës ndotet nga tregtarët e pllakave

Shkaku i ndotjes së ujit me baltë  që rrjedh në rubinetat e banorëve të Policanit dhe Beratit është përcaktuar shfrytëzimi  kavove të pllakave në shpatin e malit “Tomor”, pranë burimit. Ekspertët e shërbimit gjeologjik shqiptar, ing. Lulëzim Goci dhe Aranit Gelaj, grupi i ekspertëve të Institutit të Minierave, ing. Jani Bakëllbashi, Pajtim Bello dhe Edmond Gasholli kanë arritur në përfundimin se një nga shkaqet kryesore që shkaktojnë turbullirën e ujit të ujësjellësit të Bogovës është shfrytëzimi pa kriter i minierës së shpatit të malit. Ing. Jani Bakëllbashi, specialist i institutit të minierave tha se është emergjente që të përcaktohet një rreze që ndalon tregtarët të nxjerrin pllaka. Pritet një vendimi posacëm i qeverisë për mbrojtje të vecantë të pellgut të Burimit të Bogovës. 





Lajmëtari
Letër e hapur e nëndegës së PD-së të rajonit nr. 3
Zotit Sali Berisha, kryetar i Partisë Demokratike dhe i Qeverisë  Shqiptare

Zotit Bamir Topi, nënkryetar i PD-së dhe Kryetar i Grupit Parlamentar

Zotit Mehmet Xheka, deputet i qytetit të Beratit

Zotit Roland Bejko, prefekt i prefekturës Berat

Kryesisë së PD-së të qytetit të Beratit

Zotërinj, anëtarë të disa nëndegëve  të rajonit nr. 3, të shqetësuar për amullinë që ka përfshirë  degën e PD-së  të qytetit të Beratit pas zgjedhjeve, disa herë kemi  kërkuar që të  bëhet një mbledhje llogaridhënëse, apo njohje me situatën. Për këtë kemi vënë në dijeni partinë si në qendër dhe në qytet. Pas kaq muajsh, më së fundi, erdhi për të marrë takim me anëtarësinë (por jo me  me statusin e të dërguarit nga partia në qendër, por vetëm si deputet, zoti Mehmet Xheka). Prefekti i Beratit z. Roland  Bejko kishte dërguar sekretarin e prefekturës zotin Koçi Lefta, mbase  ka qenë  i zënë me çështjen e ujit të trubullt të Bogovës dhe nuk ka pasur kohë të vijë. Ashtu qoftë. Me këtë rast duam t’i kujtojmë zotit prefekt se ujin e Bogovës e kanë trubulluar ish-paraardhësit e tij, se ata nuk  qenë  të zotë, apo nuk  deshën” (përse nuk e dimë), që të  bënin zap firmat që nxirrnin gurë,  por dhe fitime nga guroret e Tomorit. Thonë se  dhe prefektet e kryebashkaikët, por dhe deputetët  e ca më lart, nuk nxirrnin gurë,  por përfitime po.  Ata e patën ligjin dhe ju e keni ligjin. Ata nuk deshën  ta lënë të pastër ujin e Bogovës. Ishallah ju keni  dëshirën e mirë dhe  me duar të pastra  do ta pastroni atë burim. Populli i Beratit do t’i jetë gjithmonë mirënjohës djalit të  Lazaratit. Të mos ikim nga halli ynë. Me gjithë respektin që kemi për zotin Lefta, ne do të donim njëshin. Ndërsa për kryesinë e partisë është e tepërt të themi se ajo duhetj të ishte  e tëra aty. Zotërinj të nderuar, në atë mbledhje u bë vetëm  zhurmë dhe sherr. Mbledhja u bë alla asamble kooperative fshati. U bë me dyer të shqyera (të hapura), mund të  hynte kushdo që kishte qejf të rrinte e të dëgjonte demokratët, kur dhe të pirët kërkonin llogari. 


Zotërinj,  ne kemi shumë për të thënë. Kemi për të larë “rroba” të pastra e të  papastra. Por ne e dimë se rrobat e papalara nuk lahen jashtë shtëpisë. Ne duam t’i lajmë brenda përbrenda jo të na i shikojnë “fqinjët” që nuk na duan. Megjithatë një gjë duam ta themi hapur,  pa frikë e turp. Zotërinj, pas zgjedhjeve të 3 korrikut jemi ne që kemi fituar apo jemi akoma në opozitë e kanë fituar socialistët?  “Specialistët” me demek socialistët, si specialistë që janë,  i kishin marrë masat që para 3 korrikut. Që të nesërmen, vetë Fatos Nano, në Ngurrëz të Lushnjes, tha  se do të bënte të pamundurën që t’ia shkurtonte ditët në qeveri Sali Bersihës! Të njëjtën gjë thanë dhe Gramoz Ruci e Valentina Leskaj, kur dolën nga vrimat ku qenë futur. Ato paudhësi që po bënin ato ditë socialistët, ishin vetëm maja e ajsbergut. Dhe po i  shohim  të gjithë se ç’po bëjnë nga xhelozia se qeveria po e mban fjalën në  çdo gjë që ka premtuar, pavarësisht  nga sabotimet që i bëjnë, jo vetëm deputetët e korit të bilbilave, por dhe nëpunësit  e mbetur në administratë që nga  koha e Nanos. Ata janë kollona e pestë e socialistëve. Në qytetin e Beratit nuk  vjen gjëkundi era reformë. Janë ndërruar nja 5-6 drejtorë. Ndërsa më të rrezikshmit, militantët  që blejnë e vjedhin vota sot e 15 vite me radhë, janë në punë e shesin  karshillëk. Këta, jo vetëm që janë  të aftë që kanë vjedhur e  vjedhin, por janë   dhe me deftesa fallco. Vetëm kaq do të duhej të verifikohej deftesa dhe militantë  me 4 klasë do të kishim ikur nga puna që ditën e parë dhe të gjobiteshin (jo, dënoheshin) për fallsifikim dokumentash, jo vetëm ata, por edhe ata drejtorë militantë që u kanë dhënë deftesat fallco. Zotërinj, fitoren nuk ia dhanë Beratit vetëm 5-6 drejtorë e tarafi i tyre, por ia dhanë ata qindra e mijëra militantë, që dhe sot pas tetë vjetësh nuk kanë  bukë në shtëpi për t’u dhënë  fëmijëve. Kudo që të  shkosh,  do të gjesh po ata militantë që ishin kur  duhej të largoheshin nga puna që të nesërmen. Ka midis tyre  nga ata që dogjën Beratin me dorën e tyre, që organizuan  turmat, që vodhën  ç’deshën e sa deshën.


Zgjedhjet e reja për pushtetin vendor erdhën. Dhjetori apo janari nuk janë larg. Kush do ta  ngrejë kandidatin për kryetar bashkie në krah? Kush do ta shoqërojë lagje më lagje, kush do të votojë për të? Mos vallë vetëm ata 5-6 drejtorë e fisi i tyre? Janë pak. Shumë pak për të fituar. Zotërinj, ne demokratët e Beratit, nuk jemi si ajo  socialistja që të rrimë pa ujë  e pa bukë, vetëm udhëheqja të mos  zihet. Ju po deshët hani kokën njëri me tjetrin. Por ne  nuk ju lëmë  që t’ju hajë kush kokën. Por dhe  për vete duam atë që na takon. Ne ju  presim që të  vini e të uleni me ne, me një bisedë serioze e jo me  dyer të shqyera e me pijanecë brenda. Duhet t’i vëmë pikat mbi “i”. Do të  donim  të vinte doktori. Në pamundësi të tij, patjetër zoti Bamir Topi, plus përfaqësuesit vendorë.

Bujar Orizaj
Kryetari i Qarkut Pelivan Shatri zgjidhet nga socialistët e fshatit

Është e vështirë të mënjanohet nga strukturat drejtuese Pelivan Shatri, njeriu që ka bërë histori në të majtën e Beratit gjatë këtyre 16 vjetëve pluralizëm politik. 


Ndonëse me ulje e ngritje karriera politike e z. Pelivan Shatri ka qenë konstante pikërisht në faktin se ai asnjëherë nuk është larguar nga Partia Socialiste drejt partive derivate të saj. Edhe kur e kanë flakur nga të gjitha strukturat e Partisë Socialiste siç ndodhi në vitin 92-93, Shatri vazhdoi të punonte i qetë si socialist i thjeshtë.


Si programatist i thekur, socialisti Shatri ka pritur ditë më të mira, kthjellime dhe kur ka parë se qe koha për post, nuk ka hezituar duke u ngjitur sërish lart, madje në majat  e pushtetit lokal si prefekt i qarkut të Beratit, apo kryetar i qarkut aktualisht.


Shatri, kur në vitin 90 nuk guxoi t’i jepje dorën një anëtari të PP-së se ta linte teserën në dorë, mori pikërisht teserën e Partisë së Punës duke çuditur të gjithë komunistët dhe demokratët. Më pas ai u  bë socialist.


Kohët e  fundit, sipas një kombinimi të realizuar nga individë që e shohin Shatrin si rival serioz për çdo post partiak dhe pushteti, ai mbeti jashtë derës së komitetit drejtues të PS-së së qytetit. U gjend në rrugë të madhe  njeriu që ka goxha energji. Po kundërshtarët e tij nuk i  kishin bërë hesapet mirë. Pelivan Shatri nuk është nga ata individë që mund të lihet jashtë, qoftë edhe kur i mbyllen dyer e dritare.


Ai e gjeti mundësinë për të qenë sërish në krye, sërish brenda. Konferenca e socialistëve të fshatit e zgjodhi z. Pelivan Shatri anëtar të komitetit  drejtues.


Ai doli i teti në listën me 41 anëtarë duke marrë 108 vota. Kundërshtarët e tij te Partia Socialiste të qytetit ngelën  pa frymë kur panë se Shatri është sërish në majë të kalit të PS-së.

Lajmëtari
Zbardhen abuzimet me tokat
Abuzimet e mundshme nga drejtues e komisionierë të komunave dhe çrregullimet në Zyrën e Regjistrimit dhe Menaxhimit, janë zbardhur nga Zyra e Seksionit të Administrimit dhe Mbrojtjes së Tokës të Qarkut të Beratit. Burime nga kjo zyrë bëjnë të ditur se sipërfaqja në shkallë qarku është 53 mijë ha tokë bujqësore. Nga kjo sipërfaqe, 40900 ha tokë është ndarë sipas Ligjit 7501 dhe kanë përfituar 30289 familje. Gjithmonë sipas statistikave, toka e pandarë shtetërore, aktualisht rezulton të jetë 12060 ha. Në Zyrën e Statistikave Shtetërore kjo sipërfaqe figuron dejuro, për arsye se defakto nuk dihet se si është ndarë e kush është pronar i saj.Përgjegjësi i Zyrës së Seksionit të Administrimit e Mbrojtjes së Tokës, pranë Qarkut, zoti Hajredin Lybesha pohon “ : “Drejtuesit e komunave, komisionet e fshatrave si dhe Zyra e Regjistrimit dhe Njësia e Menaxhimit nuk kanë bërë rivelimin dhe azhornimin sipas ligjit. Kësisoj ata kanë penetruar me fondet e tokës. Ne si institucion nuk do të bëjmë asnjë tolerim për këtë problem. Ligji nuk i lejon njësitë vendore që të dalin jashtë kuadrit ligjor. Ajo pjesë toke e pandarë, prej 12060 ha, që kërkohet sot nga komunat, bashkitë e personat përgjegjës duhet të gjendet ose të jepen shpjegime se ku ndodhet”. Më tej zoti Lybesha shpjegon se Seksioni i Administrimit e Mbrojtjes së Tokës e konsideron këtë një shpërdorim dhe nuk do të lëshojë pe ndaj atyre që kanë shkelur ligjin dhe se dosjet e drejtuesve vendorë dhe zyrës së menaxhimit janë kthyer mbrapshtë. Të gjithë ata që kanë shkelur ligjin në fjalë ose kanë marrë rryfshete në ndarjen e tokës duhet të dalin përballë ligjit, - përfundon zoti Lybesha. Ky problem është kërkuar nga Kryetari i Komunës Velabisht Bledar Çili dhe Kryetari i Bashkisë Ura Vajgurore Agim Bregu, në një mbledhje të Këshillit të Qarkut.

Dilaver Xhelili
Identiteti evropian i shqiptarëve

Ismail Kadare
Sprovë
Në shkurt të vitit 2006, kryekomisioneri i Këshillit të Evropës, Baroso, fluturoi me avion për në Tiranë, për nënshkrimin e Marrëveshjes së Shqipërisë së vogël me kontinentin e madh evropian. Disa vite më parë fjala “marrëveshje” e përdorur për Evropën, do të ishte fatale në Shqipëri, madje aq fort, saqë do të çonte në burg ose në pushkatim cilindo. Për Evropën ishte e përshtatshme vetëm një fjalë, ajo e kundërta me marrëveshjen, pra “mosmarrëveshja”. Mosmarrëveshje e plotë, e palodhshme, e përjetshme.  Ky ishte urdhri numër një i kohës. Programi i pandryshueshëm komunist. Thënë ndryshe: verdikti kundër Shqipërisë. Në dhjetor të vitit 1990, ky verdikt u shkel me këmbë e u thye. Fjalët “e duam Shqipërinë si Evropa”, ishin të parat që gjëmuan në trajtën e një himni, e një programi të ri. E bashkë me to, disa javë më pas, shtatorja e njeriut më antievropian që kishte njohur ky vend, u thye e u zvarrit gjithashtu.  Që nga ajo kohë Evropa, më saktë Evropa atlantike nuk pushoi së qeni xanxa kryesore për shqiptarët. 

Më 1997, kur për turpin tonë, shteti shqiptar ra, ishte Evropa që na u gjend në fatkeqësi. S’na erdhi ashtu siç e kishim pritur: me viza, para dhe, Zoti e di çfarë, por me armë dhe topa, për të na pajtuar me njëri-tjetrin. Përpara se Evropa me NATO-n të merrnin këtë vendim të madh, disa herë u ngrit dyshimi se mos shqiptarët e ndërkryer, ashtu të armatosur siç ishin, të qëllonin trupat ndërhyrëse. Për fat të mirë, kjo nuk ndodhi. Midis marrëzisë, populli shqiptar e bëri së paku një gjë të mençur. Në vendin ku mosprekja e kufirit prej çizmes së ushtarit të huaj, ishte kthyer në mit, asnjë armë, qoftë edhe për zakon, nuk u shkreh kundër ushtrisë euroatlantike. Ishte hera e parë që në historinë shqiptare ndodhte një gjë e tillë. Ajo ishte një dëshmi e madhe: dëshmi prekëse, se atë ushtri që po zbarkonte nga deti dhe nga ajri, shqiptarët e quajtën si të tyren. Vetvetishëm midis kaosit, pa retorikë integruese, pa u shtyrë prej askujt, shqiptarët treguan qartë se ndiheshin evropianë. Ata nënshkruan kështu një akt monumental: rigjetjen e Evropës së humbur. Dy vite më pas, si një përgjigje e mirëkuptimit, ndodhi e pabesueshmja. E njëjta ushtri euroatlantike, me avionë, raketa e bombardime, ndërhyri për çlirimin e Shqipërisë së jashtme, Kosovës. U duk sikur kontinenti mëmë, i penduar për harresën e gjatë, po kujtohej më në fund për popullin e braktisur.

Nëse marrëdhëniet e Evropës me më trillanin e tre gadishujve të saj jugorë, Ballkanin, mund të thuhej se ishin kundërthënëse, ato me shtetin e vogël shqiptar, e kapërcenin çdo përfytyrim.Përpara se të kujtojmë tepër shkurt kronikën historike, le të sjellim ndër mend vitet e tranzicionit, ato që i mbajnë mend të gjithë.Fill pas dehjes së parë për Evropën, madje mu midis dalldisjes për të, nuk u bë e qartë asnjëherë se çfarë e shtyu qeverinë e parë demokratike të bënte një lëvizje kundërthënëse. Krejt si një shpend i verbër, një dërgatë shqiptare fluturoi me avion për në Xhedal, fluturim pas të cilit Shqipëria u gdhi në Ligën Islamike.Opozita e majtë bëri njëfarë zhurme, kundërshtuese, që u quajt me të drejtë e pasinqertë, ngaqë kur ajo vetë erdhi në pushtet, nuk bëri asgjë për ta rishqyrtuar anëtarësimin ende të paratifikuar në Parlament. Kjo u shpjegua dymënyrash. E para, se opozitës, së akuzuar, për shkak të liderëve të saj, si grekofile, i interesonte një ngjyrim i tejshquar islamik për t’u mjegulluar filogreqizmi i saj. 


E dyta, hotelet e shtrenjta të Dubait, të shoqëruar, ndoshta, nga dhurata të shtrenjta, ishin mjaft joshëse gjithashtu për të majtën.Kur u duk se, pas kësaj turbullire, njëfarë konsensusi u arrit midis dy krahëve kryesorë politikë, të djathtës dhe të majtës, lidhur me Evropën, kur u duk se u kapërcye disi edhe xhelozia e secilës palë, që futjen në Evropë ta kryente ajo e kurrsesi pala tjetër; shkurt, kur u duk më në fund se dritëza e shumëpritur në anën tjetër të tunelit po shfaqej, në vend të kthjellimit të strategjisë politike shqiptare, ca re të zeza e mbuluan horizontin. Ishin ca hamendje përherë e më shqetësuese, ca si mëdyshje kinse filozofike, kinse hamletiane: jemi apo s’jemi evropianë. Të jemi a të mos jemi të tillë. Është Shqipëria Evropë, a s’është Evropë. Është Lindje a Perëndim. Është më shumë Perëndim se Lindje. Është më shumë myslimane se e krishtere. Është edhe ashtu edhe kështu. S’është as ashtu, as kështu etj., etj. U dukën si përçartje komike në fillim. Ndërkaq, hamendjet e hamletizmat sa vente shtoheshin. Le ta themi më mirë haptas atë që kemi fshehur. Përse të hiqemi ata që s’jemi? Përse, hiqemi si evropianë, kur dihet që s’jemi të tillë? Shkurt, përse të na vijë turp nga identiteti ynë joevropian? Sa më shumë që nënshkrimi i marrëveshjes së Shqipërisë shtetërore me Evropën afrohej, aq më fort ndiheshin murmurimat. Sa më shumë që afrohej caktimi i statusit të Kosovës, me fjalë të tjera, besimi i Evropës e i Amerikës se Kosova mund të hynte si shtet i pavarur në familjen kontinentale, aq më këmbëngulëse bëhej krrokama se shqiptarët ishin si mish i huaj, pra i padashur, për Evropën. S’ishte mbushur as java e fillimit të bisedimeve të Vjenës për statusin e Kosovës, e s’kishin kaluar veç disa orë që avioni i kryekomisionerit evropian Baroso, ishte ulur në aeroportin e Tiranës, kur murmurimat disi kaotike u shtuan. Ato u shfaqën madje edhe atje ku priteshin më pak, si për shembull, në ndonjë deklarim të akademikut nga Kosova, Rexhep Qosja. Thelbi i shkrimit të tij “Identiteti kombëtar dhe vetëdija fetare”, është përpjekje për të treguar se shqiptarët vetëm përgjysmë i përkasin qytetërimit evropian. Sipas Qosjes shqiptarët s’kanë pse të shtiren si evropianë, ngaqë ata “i takojnë qytetërimit islamik hiç më pak se qytetërimit të krishterë”.


I turbullt, i cekët dhe i pasaktë, akademiku bie në kundërshtim me veten dhe shkrimet e tij të mëparshme ku ai me të drejtë, ka qenë ithtar i vendosur i tezës se atdheu është një, e fetë janë tri, pra, nuk janë fetë ato që kushtëzojnë identitetin por tjetër gjë. E megjithatë, kur vjen puna për të vërtetuar evropianizmin e munguar shqiptar, Qosja përdor pikërisht fjalët “islamik” dhe “i krishterë” thua se një shqiptar i krishterë mund të jetë evropian, por një shqiptar mysliman, kurrsesi!Por keqkuptimet në shkrimin e Qosjes nuk janë vetëm këto. Përveç nervozizmit të papërligjur ndaj asaj tradite kulturore që ka qenë lidhur me katolicizmin e hershëm shqiptar, nervozizëm që nuk lë pa prekur mbajtjen e portretit të Nënë Terezës në institucionet e Kosovës, në këto shkrime spikat diçka e errët dhe e rrezikshme: ndarja e identitetit shqiptar. Muzika ngjan si e njohur. Askush nuk mund të jetë aq naiv sa të mos e kuptojë se një identitet i ndarë është një komb i ndarë. Askush s’mund të jetë aq i ngathët nga mendja që të mos e kuptojë se përjashtimi i gjysmës ose shumicës së kombit shqiptar nga identiteti evropian, do të thotë përjashtim nga Evropa. Dhe përjashtimi nga Evropa nuk është larg dëbimit nga Evropa. Ky nuk është as përfundim teorik e as filozofik. Kombi shqiptar, përpara se ta lexojë në libra e ka ndier në mishin e tij këtë lemeri. Shpërnguljet me dhunë kanë hyrë në vetëdijen e traumatizuar të disa brezave shqiptarë. Këto shpërngulje nuk ranë si rrufe në qiell të pastër. Ato ishin përgatitur për një kohë të gjatë nga zyra kriminelësh, nga ushtarakë sadistë, nga akademikë të zinj si Vasa Çubrulloviçi, nga mendësia e një popullsie të tërë të dehur prej etheve shoviniste. Në këtë përgatitje, po ta hulumtosh tani do të gjesh paradigmat e vjetra: Njëra prej tyre është identiteti joevropian i shqiptarëve. Shqiptarët, turq të ardhur nga Anadolli. Shqiptarët, myslimanë, mish i huaj për Evropën e krishtere. Shqiptarët, rrezik për qytetërimin evropian. Shqiptarët duhen mbajtur të tkurrur, të thyer në mes. Na lini ne ta bëjmë këtë punë. Gjithë strategjia e Millosheviçit për të marrë dritën jeshile nga Evropa për zhbërjen e së paku gjysmës së kombit shqiptar, atij “që s’kishte identitet evropian”, domethënë të shqiptarëve më besim mysliman, bazohej në besimin e tij të verbër se Evropa do të binte në këtë kurth gjenocidar. Ne e dimë ç’ndodhi. Evropa dhe SHBA-ja nuk ranë në kurth dhe kjo është një nga aktet më të ndritshme të qytetërimit perëndimor.

Përpara se t’i kthehemi tezave për identitetin e përgjysmuar shqiptar, le të hamendësojmë një çast se ndoshta mbrojtësit e tyre kanë të drejtë. Me fjalë të tjera të shtrojmë pyetjen se mos vallë gjithë këto vite, madje disa shekuj me radhë nuk e paskëshim ditur ç’kemi qenë? Ose e kemi ditur gabim? Mos na kanë gënjyer poetët, nga De Rada te Naim Frashëri, që të kujtojmë se jemi ata që s’jemi? Dhe prapë mund të vazhdonim. Mos vallë më 1990, kemi lëshuar britmën e gabuar “E duam Shqipërinë si Evropa?” Mos vallë ajo duhej të ishte: “E duam si Evropa, por e duam edhe si Azia”, ose “Hiç më pak se Azia?” Shkurt mos jemi ata që s’jemi?


E gjithë kjo nuk është aspak për të qeshur. Përçartje të tilla, në prag të afrimit të portave të Evropës, përpara se të ishin komike, janë thellësisht tragjike. Si të tilla, ato kërkojnë një përgjigje të qartë, serioze dhe pse jo, të prerë. Në raste të tilla parimi kryesor është se një popull është ai që është dhe s’ka nevojë as për pudër zbukurimi e as për blozë përçmuese.


Letrat e Shqipërisë janë të qarta.

Populli shqiptar nuk ka identitet gjysmak, të shtirë apo të fshehur pas lajlelulesh mashtruese. Identiteti i tij është gjithashtu i qartë, pavarësisht se dikush nuk dëshiron ta shohë, e dikujt nuk i intereson ta shohë. Gjeografia, gjëja më kokëfortë në botë, dëshmon e para evropianitetin shqiptar. Zelli i atyre që me çdo kusht duan ta zbehin disi edhe këtë fakt kokëfortë, arrin disa herë të krijojë përshtypjen se Shqipëria është në skaj të Evropës dhe fill pas saj nis Turqia, ose Azia. Ndërkaq, kur hedh sytë në hartë vëren se gjer në atë kufi shtrihen së paku tri shtete të tjera: Maqedonia, Greqia dhe Bullgaria. Për të mos përmendur atë që quhet “Turqia evropiane”. Popullsia shqiptare, ashtu si e gjithë kontinentit evropian, është e bardhë. Ashtu si gjuha, ajo quhet, në rastin më të favorshëm, pasardhëse e ilirëve, në më të pafavorshmet, e trako-ilirëve. Historia e Shqipërisë, ashtu si e gjithë gadishullit, gjer në pushtimin otoman, është pjesë e kronikës mesdhetare evropiane. Së paku tri qytete kryesore të saj, me jetë të pandërprerë, Durrësi, Shkodra dhe Berati, kanë afërsisht një moshë me Romën. Lidhjet ekonomike e ushtarake, ligjet rregulluese (statutet) e qyteteve, të rrugëve e porteve detarë janë të një natyre me ato të kontinentit. Gjurmët arkeologjike greko-iliro-romake, teatro e amfiteatro gjenden gjithashtu kudo. Historia e mesjetës shqiptare sipas veprës monumentale të Milan Shuflait, jepet në një tablo të plotë me principatat, kryezotët, aleancat, krushqitë e natyrisht grindjet e pashembullta, tradita e të cilave ka mbërritur e pazbehur aspak gjer në ditët tona. 

Gjergj Kastrioti Skënderbeu, heroi kombëtar shqiptar, përmendja e të cilit ishte e ndaluar në Shqipëri për pesë shekuj, për shkak të sundimit otoman, u bë së pari një mit evropian, (mbi një mijë vepra historike e artistike, të shkruara për të), përpara se Evropa t’ia rikthente Shqipërisë në shekullin XX.

Letërsia e hershme shqipe, letërsi dygjuhëshe, shqip e latinisht, si në shumicën e vendeve evropiane, u zhvillua në të njëjtin nivel për gati tre shekuj. Emra të mëdhenj të saj si Pjetër Budi, Frang Bardhi, Pjetër Bogdani i botonin veprat e tyre dygjuhëshe në kryeqendrat kulturore evropiane, për t’i sjellë fshehtazi në Shqipëri, ku shkrimi dhe shtypshkrimi shqip ishin të ndaluara.

Në kushtet dramatike të ndalimit, më 1908, një komision i kryesuar nga Gjergj Fishta dhe Mithat Frashëri, me shpalljen e alfabetit latin si alfabet zyrtar të shqiptarëve, dhanë një kumt të qartë të evropianizmit shqiptar. Kjo ndodhte në prag të agut, pas një nate të gjatë pesëshekullore, kur mendjet ishin ende të turbullta, dhe alfabeti latin në Ballkan ishte tepër i rrallë.

Me këtë mall tragjik për Evropën e humbur, Shqipëria mbërriti në vitin 1912, vit i lirisë së saj. Më 28 nëntor u shpall pavarësia, dhe nga zgafellat e kombit u nxor flamuri i moçëm mbretëror me shkabë dykrenore, një nga emblemat e mëdha, e cila, prej botës romako-bizantine i kishte kaluar Evropës e kishte zënë vend në qendër të heraldikës së saj. Kontinenti nënë, në një vrull fisnikërie ua njohu atë shenjë shqiptarëve. Por gjestet e Evropës do të ishin më pas tepër të kursyera për ta.

vijon në numrin e ardhshëm
Prishet objekti, më në fund banorët kanë ujë 
KUCOVE

Pas disa ditësh me mungesa në ujin e pijshëm, banorët e lagjes 1 Maji do ta kenë atë sërish në shtëpitë e tyre. Kishte qenë një difekt në tubacionin qëndror të furnizimit me ujë të pijshëm që kishte sjellë këtë mangësi. Edhe riparimi kishte vonuar, sepse mbi tubacionin ku ishte konstatuar difekti, ishte ngritur një godinë pa leje dhe i zoti i saj nuk i lejonte punëtorët e ujësjellësit për të kryer punimet aty. U deshën disa ditë negociata dhe më së fundi ndërhyrja e policisë ndërtimore që të bihej dakort për shëmbjen e këtij objekti dhe vazhdimi i riparimit të difektit. Shëmbja e tij është bërë sot nga punëtorët e ndërmarjes së ujësjellësit, drejtues të së cilës bëjnë me dije se i kanë marrë me qera makineritë që bënë shembjen. Sipas tyre, ky riparim është i përkohshëm, sepse në përgjithësi tubacioni i gjithë rrjeti i ujësjellësit është tejet i amortizuar dhe nuk është çudi që sapo të mbarojë riparimi i këtij difekti, po në këtë linjë të ndodhë një difekt tjetër. Sidomos tubacioni në lagjen në fjalë është më skandaloz, ngaqë mbi të, veç vjetërsisë së tij kanë ndikuar në shkatërrim edhe pesticidet e uzinës së sodës, që pa asnjë përgjegjësi, janë derdhur jashtë në ambient të hapur. Drejtues së kësaj ndërmarrje shqetësohen me të drejtë kur mendojnë veçanërisht faktin se edhe pak muaj kanë ngelur nga çelja e sezonit turistik veror dhe kur në qytetin bregdetar do të dynden pushuesit e shumtë dhe që nga kërkesat e para dhe më të rëndësishme kanë ujin e pijshëm. Mirëpo këta drejtues pohojnë se nuk janë të sigurtë se gjatë këtij sezioni ata do të garantojnë ujë të bollshëm për shtëpitë e qytetarëve.
D.Xhelili

Në hetim autori i mesazheve të dashurisë 
KUÇOVË-Burime të prokurorisë së Beratit bënë të ditur se dy ditë më parë kanë nisur hetimet për shtetasin Erion Xhaferri, 25 vjeç, lindur e banues në qytetin e Kuçovës dhe pronar e të vetmes diskotekë në këtë qytet. Sipas këtyre burimeve, Xhafaj po hetohet në gjendje të lirë nën akuzën e “shpërdorimit të thirrjeve telefonike” e klasifikuar si vepër penale për të cilën ai rrezikon gjobë deri në dy vjet burg, ndërsa do të hetohet në gjëndje të lirë. Ermir Xhafaj,pronar i pub-it në qëndër të qytetit përballë bashkisë së Kuçovës, është marrë në ndjekje penale nga prokuroria e Beratit, pas kallzimit të bërë nga 18 vjeçarja Albana Aliaj, banore e qytetit të Kuçovës, të cilës ai i bënte mesazhe dashurie, të turpshme e kërcënuese. Vajza ka denoncuar në komisariatin e Kuçovës pasditen e së dielës së kaluar , duke thënë se nuk e njihte personin që prej ditësh i dërgonte mesazhe pa fund, duke e bezdisur e kërcënuar. Denoncimi i vajzës nuk ka qenë i vështirë për t’u verifikuar. Me aparatin e saj celular në duar, furgoni i forcave të gatshme ka shkuar menjëherë në pab-in e 25 vjeçarit, ka kryer një kontroll të imtësishëm të këtij lokali dhe më pas ka verifikuar celularin e tij. Në të janë gjetur të pa prishur të gjitha mesazhet që ai i kishte dërguar 18 vjeçares, të cilat së bashku me celularin i janë dërguar organit të prokurorisë së Beratit në cilësinë e proves së pa kundërshtuar. Xhaferri e ka pranuar edhe vetë akuzën e bërë nga denoncuesja e tij, por që këto i kishte bërë që ajo të pranonte dashuruar dashurinë e tij.
D.Xhelili

Formohet grupi antitrafik

Nën drejtimin e prefektit Roland Bejko, drejtues të strukturave të pushtetit vendor, të shërbimeve sociale, të punësimit, të policisë, të arsimit, drejtues të organizatës “Për mbrojtjen e grave”, “Të këshillimi të gruas”, të Kryqit të Kuq- dega Berat, të fondacionit për zgjidhjen e konflikteve u mblodhën në takimin për formimin e Grupit të Punës Antitrafik të Prefekturës Berat. 


Pas përshëndetjes së znj. Sarah Stephens, drejtuese e programit të USAID “Nisma Shqiptare”, u prezantua plani kombëtar dhe rajonal i veprimit të qeverisë shqiptare për vitin 2005-2007, si dhe modeli i grupit të punë në nivel qarku. 


Po në këtë takim u prezantuan projektet që po zbatohen në qarkun e Beratit për këtë qëllim si dhe u bënë diskutime për identifikimin e hapave të mëtejshme për funksionimin e këtij grupi. 


Trafikimi i qenieve njerëzore është tepër alarmant. Nga viti 1997 nga Berati janë trafikuar rreth 480 femra, të cilat kanë përfunduar trotuareve në shtetet fqinjë. Sipas znj. Arta Dyrmishi, drejtuese e shoqatës për mbrojtjen e grave numri më i madh u përket femrave të cilat kanë qenë apo janë me banim në zonat rurale. Viktimizimi i tyre ka ardhur për shkak të kushteve të këqia ekonomike dhe nivelit të ultë arsimor e kulturor.


Nga Kuçova numri i viktimave ka qenë i madh. Edhe nga Poliçani e Skrapari viktimat e qenieve njerëzore janë shqetësuese.

Lajmëtari
Taksë për të kaluar mbi lumë 
Berat-Një çudi ka ndodhur në fshatin Lumas 25 kilometër larg qytetit të Beratit. Për të kaluar mbi lumin e Lapardhicës çdo kalimtar është i detyruar të paguajë 100 lekë të reja si taksë për pronarin e dërrasës. Disa persona në fshatin Lumas duke shfrytëzuar mungesën e urave mbi lumin e Lapardhicës janë shpallur vetë pronarë të lumit duke vendosur dërrasa mbi këtë lumë, që lidh disa fshatra të komunës së Lumasit brenda kësaj komune për të udhëtuar në drejtim të qytetit për t’u lidhur edhe me fshatrat e rrethit të Gramshit. Çdo njeri që do të kalojë mbi lumë do të paguajë taksën që kanë vendosur këta pseudopronar, të cilët penetrojnë nën hundën e shtetit ligjor.Drejtuesit e kësaj komune janë shprehur se “Jemi të pafuqishëm përballë kësaj situate tepër kritike. Mungesa e urave mbi këtë lumë ka bërë që shumë matrapazë të shfrytëzojnë banorët e varfër duke i detyruar që të paguajnë taksa për të kaluar mbi një dërrasë. Është një harresë e shtetit dhe e deputetit të zonës që nuk po kujtohen për këta banor që po vuajnë për 10 vjet rresht me shkatërrimin e urave në trazirat e ‘’97 ‘’. Tashmë kjo situatë po shfrytëzohet nga matrapazët, të cilët po nxjerrin fitime mbi kurrizin e popullit të pafajshëm është shprehur kryetari i kësaj komune Fadil Ago. Sipas Agos ndërtimi i urave mbi këtë lumë tepër të rrezikshëm është i domosdoshëm në dy drejtime: “E para është se me ndërtimin e tyre do të shmangim rrezikshmërinë për jetën e banorëve , që disa herë janë rrezikuar kur kanë kaluar këtë lumë dhe e dyta do të bëhet e mundur shmangia e abuzimeve të matrapazëve që po shfrytëzojnë mungesën e urave duke shfrytëzuar banorët në emër të ashtëquajturve pronar të lumit në këtë zonë .
Rruga e amortizuar paralizon lidhjen e Roshnikut me Beratin 
Berat-Rreth 7 mijë banorë të komunës Roshnikut mbeten të izoluar dhe nuk kanë lidhje urbanistike me qytetin e Beratit e më gjërë. Shumë banorë detyrohen të udhëtojnë 15 kilometër në këmbë për të zgjidhur një hall si dhe për të çuar një të sëmurë në spitalin rajonal të Beratit. Disa herë shumë të sëmurë që kanë patur nevojë për të marrë mjekime të shpejta në këtë spital janë rrezikuar seriozisht për jetën. Madje edhe shumë tregtarë të kësaj zone që pikërisht merren me vreshtari dhe blektori prodhimet e tyre kanë mbetur stoqe . Shkak për këtë situatë është bërë mungesa e rrugës që lidh qendrën e komunës me qytetin e Beratit. Burimi nga komuna bëjnë të ditur se dhe ajo rrugë ekzistuese që tani s’i ka ngelur nam dhe nishanështë kthyer komplet në baltë dhe me gropa të mëdha, ku në këtë rrugë mezi kalojnë këmbësorët dhe jo makinat. Kryetari i komunës R së Roshnikut , Adriatik Serjani ka thënë se mungesa e rrugës është një nga shqetësimet më të mëdha në këtë komunë me 7 mijë banorë, të cilët e kanë të domosdoshme rrugën që lidh qendrën e komunës me qytetin e Beratit e më gjërë. Më tej Serjani ka cituar se komuna e Roshnikut është një zonë që zë në shkallë qarku 50 përqind të vreshtarisë dhe njëkohësisht dhe në blegtori. Madje kjo zonë është dhe një zonë turistike nga vetë pozicioni gjeografik që ndodhet në rrëzë të malit të Tomorrit, ku vitet e mëparshme vizitohej nga turistët vendas e të huaj. Sipas kryetarit të kësaj komune Adriatik Serjani një projekt që ka bërë qarku për zonën turistike kap shifrën 25 milion lekë të vjetra. Mungesa e rrugës ka bërë që të mos kryhet asgjë konkrete. Një dëm kolosal mungesa e kësaj rruge u ka sjellë fermerëve të kësaj zone me prodhueshmëri të lartë në përpunimin e rakisë, verës nën produktëve të bulmetit me të cilët këta fermerë kanë lidhur jetën është shprehur Serjani. Shumë familje kanë rënë ekonomikisht se nuk po tregëtojnë dot prodhimet e tyre në tregun e qytetit e më gjërë. Banorët janë shprehur se disa herë u është rrezikuar jeta e të sëmurëve të tyre që kanë kërkuar ndihmën e shpejtë të mjekëve të spitalit. Banorët janë shprehur se qeveritë e kanë parë me “syrin e njerkës” këtë komunë. Ata vazhdojnë se qeveritarët sa kanë marrë votat e tyre me mashtrimet se “do t’ju ndërtojmë rrugën, po na jepni votën dhe ne si banorë e kemi shkëmbyer votën me rrugën. Pushtetarët sa kanë marrë votën e janë zhdukur pa lënë gjurmë ata dalin vetëm atëhere kur u lypet vota jonë për interesat e tyre”.
Argatë me mëditje të së keqes

· “Fjala hedh më shumë baltë sesa varrmihësi” - Rene Char
Tashmë që partia socialiste e ka humbur pushtetin, mbi muret e rrënuar të lavdisë së saj, nëpër plasa dhe mazgalla, mund të kundrohen fare qashtër ca cfruktha të verdhë, a të zinj,  që zvarriten hatashëm mbi  gëlqeren e bardhë, me bishtin e helikoptertë të ngritur havadan, të gatshëm që, ashtu siç e do rituali,  në s’ arrifshin dot të pickojnë atë që e kanë bërë nijet, atëhere defosun qoftë,…t’ i japin fund kësaj pune duke pickuar vetveten.   Vallë, ku kanë qënë gjer pak më parë dhe cila ishte ajo rytbe që i bëri të krejnë kokën tani? E ku tjetër  veçse në skutat e qosheve të pushtetit, mes llomijeve e zgjyrës së tij. Arketipi më i akreptë është i citosur skaj më skaj me arrogancë, vetëndjerje dhe erëza dafinash.

        Ka pesëmbëdhjetë vjet që ndonjeri syresh branis pas vetes hijen e kufomës së dashurisë së fillimtë për P.D , hije që kutërbon e vroneps dynjanë, kurse atij vetë i është bërë shemra e zezë, vurkollaku që ngrihet dhe i bërbëlit tek veshi mërmirima sharrjesh, mërish, inatesh.  I gjithë realiteti i tanishëm i duket i ngrirë, i pandryshuar, i ndërtuar si me një lloj pelteje marrë hua në vitin 97, a thua vetë ai ka pirë ujë prej shtëmbës me ujë vdekjeve të përrallës së famshme.     

      Foljet e shkrimeve të tyre të mërzitshme (në paç ngenë e durimin t’ iu prekësh fundin) nuk janë ato sanitaret me përparëse të bardha që shërbejnë të përunjura  në korrideroret e mënyrës dëftore, a kushtore. Jo… ato shtrijnë hapin ushtarak në urdhëroren e fortë dhe pika e çuditjes, e ngulur në tokën plehmajme të ligjërimit, shkërben më së miri skeptrin e mbretit. Edhe kur përdorin ndonjë nga ato foljet lëkuramëndafsha si “demokratizoj”, ne e shohim ashiqare se si kjo fjalë vesh rrobat e zborit, rrëshqet në baltë, ngrihet prapë në këmbë dhe, pasi rrëkellën nja dy gllënjka prej pagurit partizan, niset sërishmi e djersitur për udhë… për udhë, të luftojë bajlozin e zi që  na pllakosur tek dera dhe që, haje o ujk, ka vetëm një emër: Sali Berisha. 

        Kockat e lëbardhura të shkrimeve të mëparshme, tashmë pa palcë e yndyrë, argatët e të keqes i marrin dhe i hedhin rishtazi të kazan për të gatuar të nesërmen të njëjtin çorbë të pangjërueshme. Kështu sot, mot... pesëmbëdhjetë vjet me radhë. Është një çorbë e zbarët ushtarësh që ta shpif e të ndjell nakati. 

        Thuhet se i  gjithë zhgani i tyre ka një teknikë djallëzore. Në të vërtetë ata t’ i marrin të keqen djallit, sepse ai ka ku e ku më tepër klas e  sqimë estetike në mbrujtjen e të keqes, kurse ata janë të drejtpërdrejtë e banalë. Teknika e tyre artizane mëton që çdo gjë e sotme të futet në gypin e lentes së aparatit të projeksionit dhe të hidhet e të shfaqet si një film bardhë e zi në muret e vitit 1997, i zmadhuar dhe i tjetërsuar, në një shkallë 1 :1000. Kësisoj nëse ngjarja e sotme është një larvë fluture e mbështjellë në fshikëz, në aparatin e tyre del një elefant putragjerë, feçkëmynxyrrës, e peshëllahtarshëm.  

        Boja e shkrimeve të tyre është sajuar nga bloza e djegjieve dhe shkrumbit të 97 dhe prej majës së saj pikojnë ca fjalë me flatra të zeza, si: burg, diktaturë, tiran, Hamas… Skeletet halore të këtyre fjalëve, të zhveshura nga të luspat vizlluese metaforike, janë veshur me lecka, iu janë vendosur kongjij poshtë buzëve, dhe, pastaj janë vendosur si dordolecë sorrash  mes kashtës mërzishumë të paragrafëve të shkrimeve. Sigurisht. Sepse paragrafet e tyre s’ janë gjë tjetër veçse dëngje me kashtë dhe rrallë mund të kesh rastin fatlum të gjesh mes tyre ndonjë kallëz gruri.   Kjo për arsyen foshnjore se ata i përfytyrojnë njerëzit  me një kope demash të tredhur parmënde. Kur themi njerzit kemi parasysh kallaballëkun votues, pra atë thnegëli veteranësh socialistë që mërzejnë të lumtur poshtë hijes së listë të fjalës “shok”, apo hijes së panjtë të fjalës “shoqe”.

         Por për ta këto fjalë janë fetat e bukës së lyer me gjalp të zi që iu vijnë rrotull, i çupi-tin me majën e lapsit, iu marrin erë dhe i shijojnë me ëndje me majën e gjuhës. Por nëse argatët me mëditje të së keqes shohin vetëm gabimet e Berishës në aparatin e tyre të zgjyrosur, ne të tjerët shohim gjëra  edhe më makabre: shohim deputetë socialistë me urë zjarri në duar për të djegur bashki, hipoteka, të gjitha zyrat e shtetit; shohim njerëz të djegur, shohim vendin tonë të kthyer në yrt e kërnallë vetëm e vetëm që zhgani i tyre të vinte në pushtet në vitin 97. Dhe e dimë mirëfilli se kritikueset më të mëdhenj të demokracisë, kanë qenë më së shumti adhuruesit shijehollë të diktaturës.  

        Të them të vërtetën shkrimet e të kësifarshme nuk m’ i streks mideja, sepse, anipse agresive, më duken si fast-foode  të gatuar nxitimthi, ndaj jam orvatur t’ i kundroj çastshëm dhe t’ i harroj frymëvalë . Por s’ kam mundur ta bëj këtë gjë. S’ kam mundur sepse mbrapa më ka ndjekur si një rrufe sferike e qeshura cinike e tyre, gëzimi i mbrapshtë i Memistofelit për paktin e bërë me djallin. Jam silloisur dhe kam ftilluar me vete se vallë përse një gazetar, që lypsej të ishte profesionist, e katandis veten gjer në këtë fare derexheje sa të bëhet tellall i socialistëve e katranosës i demokratëve? Nga paranoja, naiviteti, apo që të sigurojë me dinjitetin e shitur një vend në qeverinë që mund të vijë pas disa vitesh. 

        Apo ngase, siç thotë Aron,  se ka njerëz që bëhen revolucionarë nga urrejtja për botën, nga dëshira për të shkaktuar katastrofa. Sepse vetë dhuna josh, magjeps, në vend që të zmbrapsë.  

        Sa ishin socialistët në pushtet, ne i kemi parë gjuhëkafshuar, pa thënë asnjë fjalë për zanëçaushët, gjolekëmalajt, e gjithë sorollopin e tyre qesharak prej revolucionarësh tmerrësisht të vonuar.  Nuk thonë as për deputetët e sotëm, të cilët, të paaftë të interpretojnë realitet e reja mbeten skllevër të klisheve dhe imazheve të mëparshme, duke u bërë më shumë se qesharakë. Kësisoj kruajtja e kurrizit   pas shkopit të gomës së gardistëve nga ana e tyre (e ç’ mund të jetë tjetër?) bëhet vetëm që argatët me mëditje ta amplifikojnë e tjetërsojnë në aparatin e tyre të projeksionit. Por të mos keqkuptohemi: këtu s’ është fjala për të mbrojtur qeverinë nga gabimet. Absolutisht. Është fjala për zellin ndaj të keqes, vrerin helmues. 

       Fakti që ndonjëri syresh ka punuar në gazetën e parë opozitare shqiptare tashmë mund kundrohet thjesht si një rastësi fatlume, e cila nuk arriti  t’ ia ndryshonte rasatin. Thënë ndryshe: ai s’ e dinte se gjësendi që i kish zenë derën dhe ai po i binte me shkelma, ishte vetë fati i tij. 

·         Së fundmi, duhet të themi se ky vend i  rraskapitur, i mërzitur dhe i vrerosur nga diktaturat dhe administratorët delenxhinj s’ ka më nevojë për cfruktha që e mbledhin vrerin e helmit çikë e nga një çikë një dreq e di se ku, por ka nevojë për pak baltë..., pak baltë ndërtimtare në sqepin e dallëndyshes...
· Balil Gjini
· Ujësjellësi i Bogovës shpallet objekt i rëndësisë së veçantë
Perseri i rikthehemi situates se gjendjes alarmante te ndotjes se ujit te pijshem ne prefekturen e Beratit per masat e marra per normalizimin e situates aktuale. Per normalizimin e kesaj situate ka qene nje bashkerendim i veprimeve te strukturave shteterore ne prefekturen e Beratit per nje normalizim te gjendjes se krijuar nga ndotja e ujit te vendburimit te Bogoves nga firmat e pllakave te gurit. Prefektura e Beratit perseri ka mbledhur keshillin administrativ per te pare se deri ku kane arritur per normalizimin e situates ne kete vendburim teper te renduar nga ndotja e pllakave te gurit. Sipas prefektit Roland Bejko, jane marre te gjitha masat e duhura per te dale nga kjo situate teper kritike. 


Firmave u eshte pezulluar aktiviteti dhe shume punetore jane larguar nga puna per nje kohe te pacaktuar, sa te mberrijne analizat nga laboratori qendror i institutit te Tiranes. Madje, pas nje takimi te zhvilluar ne qytetin e Poliçanit me pronaret e 12 firmave te minierave te gurit dhe perfaqesuesit vendore, jane bere dhe bllokimet e gjendjes aktuale te pllakave. Menjehere pas ketij takimi, minierat dhe vendburimi i ujesjellesit te Bogoves jane rrethuar me police dhe vendburimi i Bogoves eshte shpallur objekt i rendesise se veçante nga prefektura. Pas ketyre masave teper te forta, ne kete zone nuk eshte lejuar te kaloje askush. Policia Tatimore dhe ajo e rendit kane ngritur postoblloqe per ndalimin e automjeteve qe kalojne ne kete zone per transportimin e pllakave te mbetura pa u bere mire nje analize e ketyre firmave te cilat kryejne aktivitet ne kete zone qe tashme eshte bere problem i dites. 


Njekohesisht po punohet edhe me kryepleqte e ketyre fshatrave per te bindur banoret qe te mos punojne me ne afersi te vendburimit te ujesjellesit te Bogoves. Tashme gjendja e ujit te pijshem po merr nje forme ligjore per stabilizimin e situates dhe per eleminimin e ndotjes duke bere dezinfektimin e tubacioneve te depove te grumbullimit te ujit te pijshem dhe dezinfektimin e vendburimit te Bogoves per te shmangur epidemine e mundshme te koleres ne kete rajon. Sipas prefektit Bejko, jane marre masa per furnizimin me uje te te gjithave furrave te pjekjes se bukes dhe kopshteve te qyteteve. 

Historia e vendburimit te Bogoves 

Vendburimi i Bogoves ka 41 vjet qe fuksionon, ai eshte ndertuar ne vitin 1965 dhe sherbente per furnizimin vetem te qytetit te Policanit dhe fshatrave e komunes se Bogoves dhe ato te Poliçanit. Ne vitin 1973, vendburimit te Bogoves iu be nje rikonstruksion me nje projekt me parametra te parashikuar per furnizimin me uje te pijshem te qytetit te Beratit e me gjere. Ne 24 nentor te vitit 1988, vendburimi dha shenjat e para qe karakterizohej nga koeficienti i larte i prurjve, ne 600 litra ne sekonde, i cili ishte i paperballueshem. Me qe prurjet e ketij vendburimi nuk po pajtoheshin me transportimin ne qytetin e Beratit, per te perballuar kete prurje, uji i ketij vendburimi iu kalua hidrocentralit te Bogoves, i cili furnizonte me energji zonat e rrethit te Skraparit dhe të qytetit të Poliçanit. 


Ne vitin 2003 kane filluar nga aktiviteti pllakat e gurit, te cilat sipas specialisteve kane krijuar hapesira te medha duke nxjerre gure me lende plasese. Sipas specialisteve te kesaj sfere, vendburimi ne muajt e veres bie nga niveli dhe sapo fillon stina e dimrit, ujerat, duke gjetur boshllek, se bashku me mbetjet inerte perfundojne ne vendburimin e Bogoves. Kjo behet shkak per ndotjen. Sipas drejtorit te ujesjellesit rajonal, Fatmir Shehu, nga viti 2004 e ne vazhdim, gjendja sa vjen e rendohet nga mbetjet inerte te krijuara nga keto firma. Sipas Shehut, nese nuk do te merren masa, se shpejti do te kemi spostimin e vendburimit me te madh ne shkalle vendi. Kjo do te jete nje katastrofe e madhe per rajonin e Beratit, pasi 100 mije banore do te thahen per nje pike uji. 

Dilaver Xhelili 

KOSOVA , përtej deklaratës së Ministrit tonë të Jashtëm
Ndoshta  është hera e parë  qe Ministri ynë i Jashtëm foli tamam. Eshtë hera e parë, ku të pakten gjatë këtyre15 vjeteve, Ministria e Puneve te Jashtëme  u bë ekzistente. Deri me sot ishim mesuar  të degjonim vetem papagaj. Ishim mesuar të dëgjonim përseritjen  ne mënyre mekanike, te slloganeve steriotipe, të politikanëve dhe diplomatëve tanë. Përsëritjen e atyre  frazave,  që shpesh i degjonim dhe shikonim  nëpër faqet e gazetave  dhe ekranet e televizioneve, ashtu, ne formën e nje materiali bruto, te dala nga kancelarite e Evropes. U desh  nje deklaratë   e z.Besnik Mustafaj, lidhur me çeshtjen e Kosoves dhe ai te vihej  ne tabelen e qitjes, duke e quajtur  deri çmenduri  deklarimin e tij. Deklarata e z.Mustafaj se  “ne rast  ndarjeje te Kosoves, nuk  mund te ketë garanci  për  mosndryshim  kufijsh ne Ballkan” është vertet polemizuese. Por  ne thelb  dhe  për më tepër,  ajo u trajtua dhe po trajtohet  thjesht për konsum publik, se sa  si çeshtje  e një skenari  te mundshëm për zgjidhjen  e problemit kosovar. Sikur të ishte kjo e fundit, do të ishte  jo diçka e jashtëzakonsheme. Kudo dhe kurdoherë , historitë  e popujve e vendeve te ndryshem  na mësojne  se shkembimi i pikpamjeve për  skenarë te mundshëm  për zgjidhjen e çështjeve  mes kombeve  ka dale dobiprures. Po nga kush ta presësh nje gjë të tillë? Nga organizatat  joqeveritare? Në shumicen e tyre  ato e kanë treguar veten te papjekura dhe duket se lidhur me Kosoven  nuk e kanë haberin fare. Nga Akademia e shkencave, nga institucionet e tjera shkencore? Eshtë për të ardhur keq , por ato kanë kohe qe vegjetojne. Apo nga opozita  politike, e cila  me shume  duket  se është e prirur  të “gjuajë  gafat  e qeverisjes” se sa  të thote një fjalë te mençme? Në një kohe,  kur  homologët e tyre ballkanike, serbe, maqedonas  dhe më gjërë, hedhin ne tregun  e opsioneve, me dhjetëra e dhjetëra mundesi  zgjidhjeje dhe ku  secili  sheh interesin e tij kombetar. Na gënjen mendja,  po të mendojme  se çeshtjeve nacionale ne Evropen e sotme u ka kaluar koha. Me  qindra  shkrime, libra, punime shkencore  kanë botuar e botojne serbet  për Kosoven. Me qindra  e dhjetëra emisione  televizive  jepen  të transmetuara e të ritransmetuara  nga media elektronike serbe për Kosoven, për mënyren se si duhet të zgjidhet e ardhmja e saj, deri në përligjen pse duhet te qëndroje brenda  Jugosllavise së mbetur. Ndërsa këtej,  nga pala jone, asgjë. Heshtje e plote. Edhe nje deklaratë  që bën  Ministri  ynë i Jashtëm, që për hir të së vertetës qendron si nga ana diplomatike, politike, mediatike, madje dhe linguistike, etiketohet si herezi. Historia e Kosoves  ka hyrë në një fazë shume serioze. Ajo ose zgjidhet  ashtu si duhet te zgjidhet, ashtu si e kerkon  shumica e popullit te saj ku  Jugosllavia  nuk ekziston  më, ose nuk ka për t’u  zgjidhur kurrë sa të ekzistoje  planeti ynë. Duke  shigjetuar  Ministrin e Jashtëm, dashur pa dashur,  ne biem ne ate nivel  perceptimi,  artikulimi të atyre që nuk  duan ta pranojne  çështjen shqiptare ashtu siç është. Çështja shqiptare  është ndoshta  në Evropen e pas Luftes së dytë Boterore  e vetmja  e pazgjidhur ose e zgjidhur gjysmake. Qeveria shqiptare dhe Ministri i saj i Jashtëm  nuk  punojnë “ në akuarium”. Nuk punojnë “në kafaz”. Pse u dashka  të mendojnë, të flasin   çfarë dhe kur t’i thone të  tjerët? Të përsërisin si papagaj çfarë del  nga kancelarite e  Evropes. E thënë shkurt, të sillen  në të njëjtën mënyre si paraardhesit e tyre. Kushdo qe te ishte  në vend te z Mustafaj, nuk do te pranonte  të ishte i papërgatitur për çfardo lloj skenarësh lidhur me Kosoven. Ministri i Jashtëm  i çdo vendi  dhe stafi i tij gjithmone e kanë për detyrë  të shqyrtojne  nga ana diplomatike  të gjitha  pasojat  e të gjitha opsioneve. E pra, ku qendron “ mekati “ i  z Besnik  Mustafaj? As më shumë e as më pak, ai ka  interpretuar  në mënyrë diplomatike  njërin  nga  opsionet. Opsionin e ndarjes së Kosoves. Por kjo nuk do të thotë  se Ministri yne i Jashtëm, pra, qeveria  shqiptare,  është autorja   e këtij opsioni dhe ca më keq   të kërkoje  shqyrtimin e tij. Pra, thjesht është dhënë një përgjigje, e cila dhe nga ana gjuhësore është mëse korrekte. Eshtë  dhënë një përgjigje  racionale  nga ana diplomatike. 


 Gjithsesi  deklarata e Ministrit  të Jashtëm nuk është  thjesht  deklaratë për deklaratë. Ajo u be pothuajse  në një kohe  kur  lobi shqiptaro-amerikan  i dërgon  një peticion Kongresit  Amerikan  për  njohjen e pavarësise së Kosoves. U bë  në një kohë  kur kryeministri i  ri  i Kosoves vjen  nga rradhët e ish- UÇK. Kur  në krye  të delegacionit  të Kosoves  për bisedime  me  Beogradin vjen përsëri   një personalitet nga  ish -UÇK. Thuhet se  që të dy kanë bekimin e SHBA. Ardhja e tyre nuk është  rastësi. Ata që bënë luftën  dhe e fituan atë,  kanë të drejtë  të bëjnë edhe paqen.Përveç kësaj, dihet tashmë, nuk  është sekret të kuptohet, linja amerikane  dhe ajo evropiane  në zgjidhjen e çështjes së Kosoves. Midis  tyre ka diferenca  të atilla  që do t’i detyronin  shqiptarët  të preferonin  ata që qëndrojnë më pranë tyre. Pra, ka diçka thelbësore, ndryshe nga herët e  tjera, që e detyrojne diplomacine shqiptare të jetë aktive. Me deklaratën   e  bërë, diplomacia shqiptare , jo vetëm doli  jashtë kornizave  të pasivitetit, por dashur pa dashur  mori tiparet  e një aktori serioz, i cili nuk duhet nënvleftësuar, kur është fjala për Kosoven. Ngjarjet e fundit  të shtyjnë të mendosh se Tirana zyrtare  është e shqetesuar për ndoshta  pazare diplomatike  si ato të Kongresit të Berlinit apo Konferences  së Ambasadoreve, por këtë radhë  në kurriz të Kosoves. E thëne shkurt, për një ndarje të Kosoves  Veriore, mbi  Mitrovice, ku jetojne pakica serbe, nga pjesa tjeter e Kosoves. Ne rast se do te ndothte diçka e tillë, atehere do të kishim  cenim  të tërësisë teritoriale, të statusit të Kosoves. Në një situate të tillë  as që mund të flitet  për kufij te garantuar mes Shqiperise dhe Kosoves. Por nuk do te kishte garanci as me Maqedonine, me pjesën shqiptare  të këtij shteti të sapo formuar.Efekti domino do të shtrihej  më tutje  ku gjenden shqiptarë , në luginen  e Presheves, në Malin   e Zi .Kur pjesa ndahet nga e tëra, efekti domino,  është i pashmangshem  edhe në territore të  tjera. Kjo nuk  përben  zbulim, por  një të vërtet  të njohur  nga e kaluara e afert, që e ka emrin  ish -Jugosllavi. Me deklaraten e tij  z Mustafaj  nuk ka bërë  as turp, as çmenduri, por  thjesht ka bërë nje paralajmerim  që neser të mos bjerë  në vesh të shurdhër. Jugosllavia si shtet  lindi si një krijese artificiale  e fuqive të Antantes dhe sistemit të Versajes që ata ngritën pas luftes. Ajo ishte një formule kompomisi për të ulur tensionet  dhe mosmarveshjet midis shteteve. Nuk ka  çudi që edhe shkaterimi i saj, akoma më tutje,  të jetë  ndoshta përsëri një formulë kompromisi. Procesi i  shkatërimit të Jugoslavise nuk ka mbaruar  ende. Në muajin  maj  të ketij viti do te mbahet  në Malin e Zi   referendum për  shkeputjen e tij nga Serbia. Pavarsisht se zyrtare të rangjeve  të larta  evropiane  preferojne  një Serbi dhe Mal te Zi  kështu  si është, një Maqedoni  kështu siç është, nje Shqiperi  kështu  siç është, logjika e Jugosllavise  së shkateruar  dhe e   copezuar duket se do të vazhdoje akoma. Do të vazhdoje   me Malin e zi, me Kosoven, ndoshta me pjesë të tjera, të cilat  sot janë  ide  dhe nesër mund të hidhen si opsione në tryezen e bisedimeve.Jo vetëm  nga propoganda serbe, por dhe me gjerë kërkohet se pse të hiqet  nga tavolina e bisedimeve  opsioni i ndarjes. Fjala  është  këtu për Kosoven. Madje arrihet deri aty  sa vendoset shenja e barazimit  midis shqiptareve të Kosoves dhe serbeve të Krahines në Kroaci, Republikes Srpska në Bosnje-Hercegovine. Shkohet  më tutje  akoma duke  krahasuar  Kosoven me pjesen veriore të Qipros apo   me pjesen kurde  të Turqise. Mirëpo Kosova nuk   është as në Turqi dhe as në Mesdheun lindor. Kosova  është  një çështje konkrete  e një situate konkrete mu në mes të evropes , njësi autonome  në  federaten e një shteti që nuk ekziston më, me një popullsi  që për nga numuri vinte e treta  pas serbeve dhe kroateve. Ajo kerkon pavaresi. Deri  tani  vetëm Ministrja  e Jashtme e Zvicres ka dalë hapur  që Kosova të jetë shtet i pavarur. Ajo e ka thënë këtë  në një kohë  kur çdo Minister  i Jashtem në Evrope  flet vetëm privatisht se “ nuk duam të vazhdojme me Kosoven  me këtë formë  protektorati të Kombeve  te Bashkuara. ”Edhe kur përmendin fjalën pavaresi, i shtojne epitetin e “ kushtëzuar” . Pa u trembur shumë  nga terminologjia , Kosova fillimisht duhet të marë, pse e meriton,   atë  që kanë marë njësite e tjera të ish-federates dhe më pas  me hyrjen   në B.E , si gjithë të tjerët, të transferoje një pjesë  të sovranitetit të saj. Nuk ka asgjë shqetesuese, pse në  Ballkan  u krijoka një shtet  tjetër shqiptar. Asgjë nuk e ka gjetur Evropen e sotme  se perse ka dy shtete e gjysmë gjermane (Gjermania, Austria, Zvicra). Apo tri shtete e gjysmë  franceze (Franca, Belgjika, Luksemburgu, Zvicra) e kështu me radhë. Gjithsesi  asnjeri  smund të thotë  saktësisht se  si do te zhvillohen  ngjarjet .Fjalët i  merr era. Idetë i provon koha. Deri në fund  të vitit  kërkohet një zgjidhje. Grupi i kontaktit  zgjidhjen e kërkon të negociuar. Zgjidhje me marrëveshje mes  serbeve dhe shqiptareve. Por  termi   “e negociuar” do te thotë se zgjidhja  mund te mos jetë e mundur  për tu arritur, ose  zgjidhja mund t’u imponohet  me forcë,  për t’u pranuar, serbeve dhe shqiptareve. E sigurt është vetëm një gjë: nga   mënyra se si do zgjidhet  statusi i Kosoves, do te varet e ardhmja e rajonit.                                                                                         

ANASTAS   PJETRI

PIRAMIDA E ASGJESE SE VLERAVE

Nuk ka shkence me te veshtire dhe me te lodhshme sesa te dish te jetosh mire dhe natyrshem ne kete jete. Edhe njeriu me i zgjuar duke mos ditur te nxitoje atehere kur duhet, pergatit pa dashur rrenimin e vet  duke mos qene i afte te ndryshojë ne funksion te kohes. Kohet e fundit kemi degjuar shume te flitet per vdekje te parakohshme njerezish per shkak te ndonje kanceri apo infarkti, te cilat fatkeqsisht jane bere te perditeshme fal stresit te madh qe kalojne çdo dite qytetaret. Askujt nuk i bie ne sy se paralelisht me njerezit qe largohen nga kjo bote jetojne dhe nje grup jo i vogel te  gjallesh qe perngjajne me piramidat, njerez qe jetojne  si gjithe qeniet e tjera, qe ecin, mbajne fjalime,ngrene dolli nga mengjesi ne darke, bejne politiken e brendeshme e te jashtme, politiken e kuadrit etj,pavaresisht se profesionalisht mund ti quash te vdekur. Vdekja profesionale eshte semundja me e madhe e shoqerise se sotme. Te jetosh me kohen nuk do te thote t’i rezistosh asaj, por te jesh çdo dite i afte per te kryer me deshire e respekt punen qe te takon, te besh, te gjenerosh çdo dite energji dhe ide. Nuk jane te pakta grupimet e njerezve qe politika e djeshme dhe e sotme i ka ngritur padrejtesisht ne poltronin e drejtimit pa patur parasysh asnje kriter profesional, duke mos i ofruar shoqerise asgje. E ardhmja jone ne gojen e politikaneve eshte Evropa, ne te vertete kjo lloj e ardhme me ngjan me nje piramide. Ka disa lloje njerezish “profesionalisht” te vdekur.


Te paret radhis ata qe vertet dikur kishin çfare t’i ofronin shoqerise, duke qene vertet dikushi. Por sot i gjen te paperfillur vetem e vetem se jane te afte profesionalisht por qe nuk mbajne te veshur ndonje kostum partiak. Te dytet, servilet partiakë, rendin kush te mberrije i pari pa dale mire dielli, duke mos harruar te vendosin kollaren (me nje dopio vodke para, mbase dhe me ndonje kokerr ulliri. Pas kesaj vjen puna, avuj alkooli nga goja duke i perngjare llullase dhe buleza djerse sigurisht prej alkooli.)


Te tretet, jane ata qe kur i pyet se çfare profesioni kane, te pergjigjen: “DREJTOR”. Jane ata pseudointelektuale qe nuk munden asnjehere t’i ofrojne diçka shoqerise duke lene qofte nje gjurme sado te vogel.


Te katertit, jane ata qe i sheh me 2-3 diploma korrespondence te blera tek parku “Rinia” siç thote nje miku im. Pergjithsisht te  kjo kategori “intelektualesh” hyjne tek mesuesia, juridiku, por edhe tek ekonomiku. Madje keta te fundit bejne bilancin e firmave te tyre fantazma qe nuk kane asnje makineri apo nje objekt te krijuar per nje subjekt privat, ndersa tek shteti jane ne liste te paret ne marrjen e tenderave pasi paguajne mire. Keta lloj njerezish e kane krijuar vete hierarkine e tyre te vlerave te asgjese. Me paturpesine me te madhe rrembejne dhe shfrytezojne punen e vartesve te tyre duke i ekspozuar ato si vlera personale. Shoku Zylo dhe Demka jetojne ne çdo kohe dhe vetem nderrojne emrat.



Ne s’mund te shkojme ne Evrope duke ndertuar per shkak te ndikimit te politikes me duart tona piramida, pasi e ardhmja do te jete fatkeqsisht e zeze. Ajo qe te shkakton vertet dhembje eshte fakti te shohesh disa nga keto modele njerezish te ushtrojne profesionet e tyre duke qene lidera ne drejtim. Dhe kjo nuk eshte nje histori qe ka lindur sot. Gjithnje i kam bere pyetjen vetes, nese ne mund te jetonim me mire edhe pse jemi nje vend i vogel dhe i varfer. Ne qofte se do ta deshironim vertet ate Evrope qe disa here ne menyre abusive shume lidera e kane ne maje te gjuhes, do te mund te zgjidhnin politikisht problemet tona ndryshe. Pasi politika mban era korrupsion, paaftesi, klientelizem. Ne vazhdojme te thellojme gabimet tona çdo dite duke mos dale dot nga skuta ku na perplas rendom politika e sotme, duke mos qene shpesh vetvetja, por nje cope e vogel apo nje kukull plasteline. Ne kemi nevoje imediate per njerez qe arkitektojne vetë fatin e tyre, qe kane guxim te sakrifikojne  dhe jo paturpesine per te shfrytezuar punen e te tjereve dhe paaftesine qe qofte dhe nje here ne jete te mund te jene vetvetja. Piramidat s’mund te jene e ardhmja e ketij populli te shumevuajtur. E shumta do te na orientojne drejt epokes se faraoneve te Egjiptit…

SELMAN HODAJ
Debat
Kush e turbullon ujin e Bogovës?
Uji i shëndetshëm i Bogovës, nuk është turbulluar dje më 24 mars 2006, jo! Ky burim ka filluar dhe është turbuluar sistematikisht që në vitin e mbrapshtë 97, kur trimat e “xha Jahos” erdhën në pushtet. Ka filluar të turbullohet që kur në atë faqe mali, lindën si kërpurdha pas shiut me dhjetëra firma për nxjerrjen e gurëve e pllakave dekorative nga shtresat e  malit të “Tomorit”. Minerali i çmuar ishte në sipërfaqe fillimisht, por duke e  marrë pa kriter, për të mos u larguar nga rruga, nuk shkohej të gërmohej në aq thellësi sa u ishte dhënë licensa, por për  të mos rritur koston e prodhimet, sepse do të duheshin të përshkoheshin më shumë kilometra rrugë, gjetën zgjidhje tjetër, atë më të  lehtën, por më të keqen, duke sulmuar malin në thellësi me dinamit. 

Burimi i Bogovës, si burim me origjinë karstike, nuk i duron dot shpërthimet pa pasur pasoja në rezervat e tij ujore. Këto shpërthime e gërmime në thellësi, jo vetëm  që “trembin” ujin, por dëmtojnë në mënyrë të pariparueshme burimin e tij. A diheshin këto pasoja që të lejohej  ky lloj shfrytëzimi? Patjetër që  diheshin. Po përse u lejua atëherë të veprohej në këtë mënyrë? E para, duheshin marrë me të mirë besnikët e partisë që sollën në pushtet sërishmi Nanon e Metën. Deputeti i Skraparit, por dhe i Poliçanit, duke qenë dhe kryeministër (sipas LSI-së, më i suksesshmi i vendit), nuk është dorëjashtë nga ky fenomen. Por ata, që e  kanë batërdisur burimin e Bogovës janë zyrtarët lokalë të Beratit, të cilët, sipas burimeve të mirinformuara pranë tyre, i bllokojnë përkohësisht punimet, por kur “Mafia” e gurit u nis macetat (thonë se marrin jo pak por 10% të fitimit), i mbyllin dhe sytë dhe veshët. Hera e fundit për muajin mars, qe trubullimi i datës 24 e në vazhdim, ku popullatës iu “këshillua” nga specialsitët dhe kompetentët e pushtetit lokal që ujin e pijshëm ta blejnë me bidona. Dhe si gjithnjë kur një “vëlla” është në nevojë për ndonjë gjë, “vëllai tjetër”, në vend që t’i japë dorën, i shtrëngon lakun. Kështu një bidon uji, nga 600 lekë, vëllezërit tregtarë e shitën 1000 lekë. Mos e blejë po deshe! Nuk paska patur fuqi ky shtet i socialsitëve për 8 vjet me radhë të bëjë hudut  që të respektonin ligjin  28 firma (ku ka dhe ish-qeveritarë të djeshëm në ortakëri), sepse Edvin Rama e soj e sorollopi i tij qeveritar të djeshëm në ortakëri), sepse Edvin Rama e soj e sorollopi i tij socialist ngelën duke u mburrur se vetëm  ata  dinë të bëjnë shtet, se vetëm ata dinë të drejtojnë, se vetëm ata kanë lindur  për të qeverisur, që firmat e nxjerrjes së pllakave të ishin disiplinuar e të mos u shkonte mendja të linin pa ujë 80 mijë banorë. Është pasja e shpatullave të ngrohta nga ish-qeveritarët e djeshëm, por dhe të pushtetarëve të sotëm lokalë që nuk ia bën syri tërr firmave që ua kanë blerë prapanicën e dhjamosur drejtuesve e ish-drejtuesve socialsitë. Ndërsa sot llafazani e demagogu 2-metrosh, nëpër mbledhje, nuk harron të fajësojë qeveritarët e sotëm, duke harruar se për 8 vjet me radhë qe skota e tij që e katandisi këtë popull e këtë vend ku nuk e njihte njeri as ligjin e as rregullin. Duhet ta dijë si i gjati i PS-së , si ata të shkurtërit, se shtresa e burimit të  Bogovës nuk u prish nga shtatori 2005, kur ju të Nanos e Ruçit e dorëzuat pushtetin, por është prishur ky vendburim, që sot po japin alarmin vetë socialistët, që nuk i ka hequr njeri nga puna, që nga viti 1997 e gjer më sot. Ka ardhur koha që për këtë sabotim me përmasa kombëtare e humanitare dikush duhet të përgjigjet penalisht, sepse me qëllim e duke  e ditur  pasojën e këtij shfrytëzimi pa kriter, kanë lejuar për përfitime personale shuma të mëdha në bashkëpunim në dëm të ekonomisë e të shëndetit të popullit. Nëse këto firma nuk pezullohen, apo nuk largohen  në distancën   mjaftueshme që nuk do të ketë pasoja as për burim e as për shëndetin e popullit, siç tha drejtori aktual prej 8 vjetësh Edvin Rama, ka për t’ia faturuar qeverisë së sotme  fajet e shpërdorimet e qeverisë së partisë së tij. Nuk ka nevojë as për rubrika e as për emisione televizive për të gjetur shkaktarët e turbullimit të ujit të Bogovës. Këtë ujë e turbullojnë sot e gjithëditën, siç e kanë turbulluar që nga ’97 e këtej, firmat e personat e lidhur me pushtetarët lokalë dhe ata qendrorë të  krahut të majtë. Berati do ujin. Bogova do shkaktarin që ta vërë para ligjit.

Bujar Orizaj
PREFEKTURA E BERATIT, MASA PER GRIPIN E SHPENDEVE

Prefektura e Beratit, ne zbatim te vendimit te Ministrise së Brendshme, ne kushtet e shfaqjes se virusit te gripit te shpendeve, per nje parandalim te mundshem te nje situate te tille, ka marre masa te forta. Ne vijimesi te situates ka ngritur nje grupe pune, me specialiste te sferave te ndryshme nga Drejtoria e Bujqesise e ushqimit dhe nga drejtoria e shendetit publik e paresor e te tri rretheve: Berat, Kuçove e Skrapar, te cilet po ndjekin nga afer situaten ne kete qark. Ne kete takim shume te rendesishem me drejtuesit e ketyre institucioneve eshte bere prezente situata aktuale ne kete rajon qe deri me tani nuk eshte prekur nga virusi i gripit te shpendeve. Situata po monitorohet nga specialistet ne te gjitha komunat e prefektures se Beratit. Me urdher te prefektit Roland Bejko eshte bere i mundur dhe bllokimi i armeve te gjahut qe perdoren nga gjahtaret ne tre rrethet e kesaj prefekture. 


Nga te dhenat e paraprake, ne kete takim eshte bere e ditur se ne Berat jane bllokuar 210 arme gjahu qe aktualisht perdoreshin nga gjahtaret e shoqates se gjahtareve ne kete rreth, ndersa ne rrethin e Skraparit, per shkak te vete pozicionit malor, numri i armeve te gjahut eshte me i madh. Ne kete rreth eshte bere i mundur bllokimi i 290 armeve qe perdoreshin nga gjahtaret e kesaj zone. Ky veprim eshte marre per te parandaluar gjuetine e shpendeve te egra nga keta gjahtare. Ne spitalin rajonal te Beratit, ne rast te nje epidemie te virusit te gripit te shpendeve, nuk jane marre masat per nje perballim te mundshem. Ne kete spital mungojne mendikamentet shendetesore qe jane te domosdoshme per kurimin e ketij virusi. Nje gjendje alarmante paraqet mungesa e gjakut, pasi aktualisht nuk ka asnje rezerve ne qendren laboratorike te ketij spitali. Madje, ne kete spital mungojne edhe pajisjet kimike te cilat jane te domosdoshme ne kete situate. 


Prefekti Roland Bejko u ka kerkuar drejtuesve te spitalit qe brenda 24 oreve te marrin te gjitha masat e duhura qe te kompletojne spitalin rajonal me te gjitha mendikamentet e duhura, ne te kundert do te kete ndeshkime ligjore. Sipas drejtorit te bujqesise e ushqimit, Piro Bica, ne te gjitha komunat e prefektures jane derguar veterinere per te ndjekur situaten nga afer. Njekohesisht, jane marre masa qe kesaj drejtorie te mos i mungoje asgje per dezinfektimin e objekteve. Madje, grupi i ngritur nga prefektura me specialiste te sferave te ndryshme, po kontrollon te gjitha komplekset e pularive ne kete prefekture dhe po behen dezinfektimet e mundshme per te parandaluar virusin e gripit te shpendeve.


Profesor Doktor Feçorr Agaçi me një botim të ri

Kohët e fundit doli në treg libri i Prof. Dok. Feçorr Agaçi me titull “Bisedë për diabetin e sheqerit”, botuar nga shtëpia botuese Ombra GVG, në kolonën  seria e librit profesional.


Libri është ndërtuar si dialog me lexuesin. Janë shtruar 141 pyetje dhe janë dhënë 141 përgjigje nga mjeku specialsit, autori i këtij botimi Prof. Dok. Feçorr Agaçi.


Ndërsa sëmundja e diabetit është bërë mjaft shqetësuese për përhapjen e saj, ky tekst ka dalë në kohën e duhur. 


Librin “Bisedë për diabetin e sheqerit”, 141 pyetje-141 përgjigje do ta gjeni në libraritë e Beratit e më gjerë.

Lajmëtari
Me nismën e zonjës Marushi Angjeliu, kushërira e parë e zonjës Ana Arapi, bashkudhëtare, lindur dhe banuese në Bukuresht, po ribotojmë letrën që zonja Ana Arapi i ka dërguar drejtorit të muzeumeve Berat në vitet e para të demokracisë 
Shtëpia ime në Bukuresht është një Shqipëri e vogël
Letër e Ana Arapit, drejtorit të muzeumeve të Beratit

Shumë i nderuar zoti drejtor!


Dëshiroja t’ju përgjigjesha më parë,  por duke patur parasysh ngjarjet e fundit në Shqipëri, kujtoja se posta nuk do të punonte normalisht. Por u  gabova. Këtë periudhë kam marrë të gjitha letrat nga ana e njerëzve të  mi që janë aq të shumtë në Shqipëri dhe u binda se  duhej t’ju përgjigjesha.


Ju jeni shumë i sjellshëm për falënderimet për  librin e çmuar të Frashërit dhe të fotografisë së Babë Dudës. Dëshiroja t’ia dhuroja Akademisë Rumune që dëshiron të ketë  dokumente të tilla në seksionin e studimeve ballkanike. 


Kurse zoti Kallojen ka mundur të më bindë për t’i bërë dhuratë në muzeun  e qytetit të lindjes së prindërve të mi.


Ju falënderoj gjithashtu për tregimin e ilustruar për nder të 2400-vjetorit të themelimit të këtij qyteti-kështjellë.


Megjithëse nuk do të jem më kurrë në Shqipëri, zemra  ime do të rrahë gjithnjë për të në kujtime të njerëzve të mi aq të shumtë që jetojnë në këtë vend! Berati për mua është një lloj Meke  ku dëshëroja të vija me një ndjenjë të gjallë, kjo nuk është e mundur.


Ne kemi mbetur  tri fëmijët, dy djem e një vajzë. Prindërit, shumë të mirë, megjithëse ishin larg vendit të tyre, e bënë  shtëpinë  tonë si një Shqipëri e vogël. Gjuha e parë që ne kemi mësuar është shqipja që s’e kemi harruar kurrë. Harta gjeografike e vendit tonë mbretëron në vend nderi.


Babai im ka qenë një patriot i sinqertë,  kishte marrë pjesë në kongresin e Triestes, më 1912, gjatë vitit të Shpalljes së Pavarësisë së Shqipërisë. Ai ishte shumë zemërgjerë me studentët shqiptarë që studionin në Rumani duke i ndihmuar materialisht. Shtëpia jonë ishte gjithnjë e hapur për bashkëpatriotët. Ai vdiq  më 3 gusht 1943.


Mamaja ime ishte 16 vjeç kur erdhi në Ruamani, në kohën e martesës. Ishte një shqiptare jo vetëm e bukur shumë, por me një mirësi të shkëlqyer të shpirtit, me një finesë të rrallë. Babai im i kishte vënë në dispozicion një profesor për të mësuar gjuhën rumune. Ajo adhuronte letërsinë, prandaj edhe njihte  të gjithë shkrimtarët  rumunë dhe ata të huaj të përkthyer në rumanisht, të cilët duhej t’i njihnim dhe ne fëmijët e saj në lice.


Ajo, kaq e ndjeshme dhe e mirë, ka patur një jetë tragjike. S’kishte ardhur asnjëherë në Shqipëri. I deshte shumë prindërit dhe motrat e saj, prindërit Koli dhe Athina Cici. Më 1943 nënës i vdiq burri, më 1944, djali i vogël Viktori vdiq në luftërat ajrore gjatë kohës së luftës (ishte  aviator) në moshë 23 vjeç. Ishte djali që donte më shumë.


Vëllai im i madh, Pandeli (Pano) ka kryer gjithë fushatën e Lindjes (BRSS) dhe më vonë atë të  Perëndimit, deri në kufi me Çekosllovakinë. Ai është  dekoruar me një distinktiv të rëndësishëm, urdhërin “Kurora rumune”.


Viktori u shpall hero, se vdiq për atdheun. Unë jam dekoruar me “Kurorën e shërbimit me besnikëri” në vitin 1947, kur kryeja  funksionin  e shefes së seksionit në Ministrinë e Propagandës. Po ju shkruaj gjithë këto  jo për t’u mburrur, por për të ditur që shqiptarët janë dalluar vazhdimisht  për guximin, vetmohimin dhe shpirtin e tyre të sakrificës.


Para se të vdiste, në dhjetor 1983, në moshën 86 vjeç, mamaja ime që kishte jetuar 16 vjeç në Shqipëri dhe 70 në Rumani, më ishte lutur t’i vija në arkivol  një qeskë me dhe nga toka shqiptare (ishte një student, Salo Arapi, që na e kishte sjellë), dhe një qeskë tjetër me dhe nga varri i të birit Viktor. Vetëkuptohet që e mbajta fjalën. Dhe kështu që familja jonë erdhi duke u zhdukur.


Ne kishim një fëmijëri të lumtur, por një rini e moshë pjekurie të tronditur nga ngjarjet tragjike që ndodhën në botë (luftra, regjime të këqinj etj.etj).


Ne kemi punuar intensivisht për të mbijetuar dhe qenë pushimet, koha e lirë që na shpëtuan. Babai im, një malësor i vërtetë, na kishte futur pasionin për malin, kështu që gjatë  fëmijërisë e më vonë ne shkonim çdo vit në mal e gjetkë, me qëllim që të njihnim më mirë Rumaninë që është një vend shumë i bukur me një reliev  plot variacione, male, det, fusha, kodra etj. Kështu kemi qenë udhëtarë të palodhshëm.


Tani ne jemi bërë të urtë, sepse pleqëria na erdhi me sëmundje e na solli vetminë. Na mbetet: radioja (dëgjimi i muzikës, më shpesh), televizioni, leximi, vizitat e rralla te miqtë dhe që prej pak kohësh korrespondenca me familjen në Shqipëri.


Ndoshta ju mërzita me llafollogjinë time. Ju keni mirësinë që jetoni në një qytet të ngritur në mal që është aq i bukur për mua. Po u shkruaj me një dëshirë pjesëtarëve të familjes në Berat dhe ngaqë rastësia ka bërë që ju të jeni në një vend aq  të rëndëishëm të një institucioni që ruani vlerat e qytetit, më lejoni që t’ju konsideroj pak si një pjesëtar të familjes sime.


Ju lutem të merrni përshëndetjet e mia më të dashura, më miqësore.

Marrë nga gazeta “Mesazh” e datës 26 gusht 1993
A janë bërë reforma demokratike në Bashkinë e Beratit?
Kaluan më shumë se dy vjet kur Partia Socialiste fitoi zgjedhjet lokale në Berat. Me një demagogji të pashembullt dhe me premtime që asnjëherë nuk u realizuan, ajo vazhdon të drejtojë duke mos i  sjellë Beratit asgjë të re, përveçse  varfërisë dhe papunësisë masive. Por  unë do të trajtoj një aspekt shumë të rëndësishëm, atë të reformave në një sistem demokratik. Më tërhoqi vëmendje ristrukturimi që u krye. Kryetari i sapozgjedhur ndërmori një fushatë, gjoja me emrin reformë, për të zëvendësuar njerëzit e mëparshëm me persona kompetentë dhe të kualifikaur sipas tij. Pashë lajëmrime pa fund për shtim organikash ku ishin vendosur dhe kriteret që duhet të ketë një njeri për të hyrë në bashki si punonjës i kualifikaur dhe me status civil. Në të shumtën e rasteve kërkohej një mesatare pesë, pastaj vinin të tjerat, si përvoja e punës. Dhe kryetari aktual i bashkisë pas shumë konkurseve të kryera, më në fund e përzgjodhi kopenë e tij. Zgjodhi njerëz me mesatare pesë të ardhur nga kombinati “Mao-Ce Dun”. Zgjodhi njerëz që i qëndruan  besnikë për fushatë elektorale. Zgjodhi njerëz mediokër dhe injorantë, aspak të përshtatshëm për pozicionin e tyre  në bashki. Kjo ishte reforma që u krye. Një shtim organikash i pafund dhe pakuptim që thithin nga taksat e qytetarëve rroga të larta. Një kope e tërë me inxhinierë, të cilët janë katandisur të merren me prishjen  e gardheve apo qymezeve afër pallateve të banimit. Por nuk ka sesi, nga persona dikur me një të kalaur të hidhur të ndërmerren reforma demokratike. Nuk ka sesi nga persona, dikur sekretarë në një organizatë rinie, të kthehen në punonjës civilë në një sistem demokracie. Decentralizimi i pushtetit lokal ka ngelur vetëm në letër, një teori e vdekur dhe pa asnjë vlerë.


Po e pyes kryetarin e bashksië: A është dënuar ndonjëherë korrupsioni me tenderat, objektet e të cilave kanë dalë jashtë përdorimit? A është kryer një reformë e drejtë në sistemin e taksave, me qëllim mosshpërdorimin e tyre? A janë analizuar shpenzimet që bëhen nga dega e financës? Çfarë është bërë për ndërmarrjet që varen direkt nga bashkia, me qëllim që ato të jenë më efikase  në shërbim të qytetarëve? Transporti urban është në një gjendje të mjeruar. A është zvogëluar numri i familjeve në ndihmë sociale? A është demokratizuar sistemi i informimit të publikut? Kryebashkiaku jep konferenca shtypi nga vila e tij private, njëlloj sikur të ndodhej në Korenë e Veriut, apo në Irakun e ish-Sadam Hysenit. Ai akoma nuk e kupton që demokracia është alternancë, është zhvillim, por edhe shërbim ndaj qytetarit. Jam çuditur nga fjalori i tij në përgjigjen që i dha gazetarit se nuk do t’i kthehej më profesionit. Por le t’i kthehemi reformës. A nuk duhen rishikuar gabimet e pafalshme me fondet e sipërmarrjeve publike, që jo vetëm  thithin para nga shteti, por dhe abuzojnë me to? Do t’ju them vetëm një fakt që më ka tronditur gjatë punës sime në bashki. Vetëm për dekorin e qytetit  të Beratit, një gjë krejt pa vlerë, për banderolat dhe parrullat partiake shteti shpenzonte afro 5 milionë lekë të vjetra në vit.


Kur afrohej festa e Vitit të Ri jepeshin me një tender afro 5 milionë lekë të vjetra, gjoja për të zbukuruar qytetin dhe për të vendosur ca llamba ndriçuese në Urën  e Goricës, të cilat  dilnin jashtë përdorimit brenda një nate. Ish-paraardhësi i zotit Nasufi, shpenzonte para për rregullimin e varrezave të dëshmorëve, në një kohë që qytetit i mungonte sipërfaqja e tokës për shërbimet mortore. A nuk do të ishte e denjë që këto para të shkonin për të ndërtuar një treg shitje modern për qytetarët? Biznesi, zoti kryetar, nuk ka nevojë për zyra me një ndalesë. Biznesi  ka nevojë për ulje taksash dhe infrastrukturë moderne. Por dhe nga ana ideologjike nuk është bërë asnjë reformë. Paraardhësi juaj dhe ju akoma shfaqeni në mbledhjet e veteranëve, jepni  dekorata mbas vdekjes duke mos  e kuptuar se reformat ideologjike janë po aq të rëndësishme sa reformat ekonomike. Sikur Veltroni, kryebashkiaku i Romës që i përket të majtës moderne italiane, të merrte  pjesë në ndonjë aktivitet të saj,  do t’i irritonte pa masë qytetarët që e kanë votuar. Ish seksionet e dikurshme të komitetit ekzekutiv, janë kthyer sot në “drejtorira” punësimi apo zhvillimi” që nuk kanë asnjë  funskion veç thithjes së rrogave të larta, nga qytetarët beratas.


Shikoj me keqardhje që hidhen para për  rregullin e trotuareve, që i kanë dhënë Beratit, pamjen e një qyteti të dalë nga lufta në një kohë që trumbetohet me të madhe futja e tij në organizatën e  Uneskos. Akoma dhe sot në bashkinë tuaj ekziston koncepti famëkeq “plan” Ndërtimi i teleferikut është një çmenduri tjetër si ato të diktaturës. Zgjedhejt e përgjithshme të vitit 2005, ndonëse të lira dhe demokratike, patën probleme në listat  zgjedhore. Zyrat e gjendjes civile nuk janë  kompetente për të dhënë një shifër të saktë mbi regjistrimin e popullatës dhe mbi të larguarit. Qytetarët beratas enden nëpër këto zyra dhe paguajnë para për të marrë një çertifikatë në një kohë që kartat e identitetit të shpërndara vite më përpara sot kanë dalë jashtë përdorimit. Regjisitrat e gjendjes civile janë krejtëisht të amortizuar. është për të ardhur keq, që në qytetin e Beratit nuk është ndërtuar një qendër   rajonale  moderne, ku të përfshihen të  gjitha  shërbimet si ai i gjendjes civile dhe i përkrahjes sociale, në mënyrë që t’u shërbehet me shpejt qytetarëve. Por mbas tetë vitesh korrupsion dhe keqqeverisje, shqiptarët i thanë  ndal korrupsionit. Ekziston një proverb i një filozofi të pamshëm grek: “Korrupsion rrëzon perandorira”. Korrupsioni i rrëzoi socialsitët nga piramida e përjetshme në të cilën pretendonim. 

Do t’ju  sjell lexuesve në kujtesë fjalët e shkrimtarit Ismail Kadare. Për ne shqiptarët u ishte krijuar  opinioni në perëndim se jemi një popull pa vlera, pa dinjitet dhe që e meritojmë qeverinë komuniste. Proceset demokratike  të vitit 1990 dhe rrëzimi   i bustit të Enver Hoxhës  treguan se shqiptarët janë një  popull me  vlera dhe që nuk e duan diktaturën. Zgjedhjet e 3 korrikut  u fituan  nga Partitë Demokratike. Por kësaj partie në këto momente të vështira i duhet një dorë e hekurt qeverisjeje, për të luftuar korrupsionin, për të luftuar nepotizmin aq të rrezikshëm në demokraci. Asnjëherë ajo nuk duhet të harrojë premtimin para shqiptarëve “Është  koha  për ndryshim”  sepse çdo harresë do të bënte që shqiptarët  të humbnin  besimin  te vota e dhënë. Një humbje e kësaj force në elektorat do të përbënte një eliminim nga  skena politike. Kur flasim për reforma, nuk është  fjala për revanshe politike, por për  të zgjedhur njerëz të aftë dhe demokratë të vërtetë. Asnjëherë  ajo nuk duhet të bëhet pre e gabimeve të qeverisjes së viteve 1992-1996, ku qeverisi me  ligje komuniste duke nëpërkëmbur të drejtat dhe liritë e individëve. Partia Socialiste tashmë e dalë me opozitë, jo vetëm nuk bën rolin e opozitës, por praktikimi i parimit një anëtar një votë, ndonëse në dukje demokratik, nuk e ka shkëputur nga klanet mafioze dhe dominimi i më  të fortit. Po e mbyll artikullin me fjalët e presidentit amerikan Xhoxh Bush, në ditën e betimit para kombit amerikan: 

“Ne i urrejmë tiranitë   e përhereshme, ashtu sikurse urrejmë  dhe skllavërinë e përhershme. Kur ju të ngriheni në këmbë për  lirinë tuaj, ne do të qëndrojmë gjithmonë pranë jush.” 

Dhe sot më shumë se kurrë, Amerika dhe Evropa është pranë nesh për të ndërtuar demokracinë për të ndërtuar mirëqenien dhe për t’ju aferuar sa më shpejt kësaj Amerike gjigande dhe Evrope të qytetëruar.

Polikseni Zoto
Të mendohet jo vetëm për ndërtimet, por edhe për rrugët
Në lagjen “30-vjetori”, pranë stadiumit të vjetër, përballë zyrave të Kesh-it, po ngihen pallate të reja. Ndërtuesit për të shfrytëzuar sheshin e ndërtijmit,  po i ngrejnë pallatet duke mos menduar për infrastrukturën e rrugës që do të lidhë të gjitha pallatet rreth tyre, të përcaktuara nga plani urbanistik.

Qytetarët e shohin me shqetësim bllokimin e kësaj rruge që do të kalojë para këtyre pallateve të reja deri tek pallati i zyrave të Kesh-it. I takon zyrës urbanistike të bashkisë që në bashkëpunim edhe me ndërtuesit, ta përcaktojë këtë rrugë, sepse ajo duket e bllokuar. Ky do të ishte shtegu i vetëm që do të lidhte të gjitha pallatet me rrugën kryesore dhe të shmangte kalimin e banorëve nga shkallët e stadiumit. Një rrugë kjo e premtuar edhe nga ndërtuesit e pallateve pranë këtyre ndërtimeve të reja.

Zyra e urbanistikës duhet ta zgjidhë këtë problem sa nuk është vonë. Vetëm kështu ndërtimet e reja do të shkojnë në përputhje me planin rregullues të rrugëve.

Lajmëtari
Bashkia ndryshon mënyrën e taksimit të tregtarëve të rrugës
Bashkia, në bashkëpunim edhe me përfaqësues të tregtarëve të rrugës dhe me aprovimin e kryetarit z. Fadil Nasufi, ka ndryshuar mënyrën e taksimit të tyre: nga vjelja ditore e taksave, në vjeljen e tyre mujore duke llogaritur 900 lekë për 22 ditë pune.


Kjo mënyrë e re taksimi, sipas përfaqësuesit të zyrës së tatim-taksave pranë bashkisë, bëhet për dy arsye: për të lehtësuar vjeljen e taksave dhe për të shmangur ndonjë abuzim të mundshëm. Meqë këta tregtarë, janë me vende të përcaktuara, për të shmangur me të vërtetë çdo mundësi abuzimi, është e nevojshme, sipas radhës së vendosjes në të dy krahët e rrugës, të bëhet regjistrimi i tyre. Duke ndjekur këto lista, do t’u kërkohet edhe llogari mbledhësve të këtyre taksave. Ndryshe, po të lihet në dëshirën e taksambledhësve, lekët e vjela s’kanë për të mbërritur kurrë të plota në arkën e bashkisë.
Lajmëtari
BERAT, NDERTIMORJA RRAFSHON 160 OBJEKTE PA LEJE

Objektet pa leje qe u ndertuan vitet e fundit dalengadale po sheshohen sikur te mos kishin ekzistuar me pare. Policia ndertimore e Beratit ka ndermarre nje aksion per prishjen e rreth  160 objekteve, te cilat jane ndertuar nga banoret jashte kushteve qe parashikojne projektet e miratuara nga urbanistika e qarkut. Pas evidentimit te ketyre objekteve pa leje, policia ndertimore ne bashkepunim me prefekturen dhe qarkun e Beratit, e mbeshtetur edhe nga Policia e Rendit, kane filluar shkaterrimin e ndertimeve mbi kolektore, te cilat realisht jane bere shkak per permbytjen e banesave dhe zonave te tera periferike. 


Ne oret e para te mengjesit, banoret kane pare fadromat e ndertimores qe prisnin te shkaterronin ndertimet e tyre ne linjen e kanalit kullues Ure Vajgurore Kucove. Kjo zone eshte epiqendra e permbytjeve ne rrethin e Kucoves. Drejtori i Policise Ndertimore te qarkut te Beratit, Rezart Dollani, eshte shprehur se tashme eshte vendosur perfundimisht qe te gjitha objektet pa leje te evidentuara ne kolektoret kryesore te shkarkimeve te ujerave do te shkaterrohen pa perjashtim. Gjithashtu, Dollani ka bere te ditur se pasi te perfundoje aksioni i prishjes ne kolektoret e kanaleve te kesaj linje, radhen do ta kene ndertimet pa leje ne fshatrat Kondesbalte, Pashatlli, Poshnje dhe Kutalli, si dhe ndertime mbi shtratin e lumit Osum te cilat jane bere premise per permbytjen e qytetit te Beratit e te Ures Vajgurore. 


Sipas nje projekti qe disponohet nga kjo polici mesohet se fushata e fundit e prishjes se objekteve pa leje do te jete ne qytetin e Beratit e ne vecanti ne zonen muzeale

Mikelanxhelo

Në qoftë se do ta keni takuar Mikelanxhelon gjatë rrugëve të Firences o të Romës, do të kini parë një njeri me shtat mesatar, me sy të groposur, me eshtrat e mollëzave të dala, me hundë të kthyer si të shqiponjës e me mjekër të rrallë, të thinjur, të bigëzuara, që jepte një pamje të çuditshme, pothuaj të dhirtë (si të cjapit).


Vishej errët, me thjeshtësi dhe mbante çizme të buta prej lëkure qeni!


Ai njeri pa dukje, ishte i pajisur me një forcë të tmerrshme. Kush e shikonte të skaliste mermerin, thotë se godiste me çekan me të tillë tërbim që të jepte frikë kur çante bllokun.


Dalta e tij zhauriste dhe jepte xixa dhe ciflat binin të mëdha. Por nuk kishte frikë se mos gjymtonte  mermerin!


Shikonte me syrin e mprehtë të shqiponjës statujën e gjallë  në mermerin që përmbante në vetvete figurën që do të nxirrte artisti dhe shkonte duke e liruar me ato goditje, e nxirrte në dritë si një syth (gur të çmuar) të mrekullueshëm.


Ishte i thjeshtë në të ngrënë e në të pirë si një murg: bukë, sallatë, djathë. Natën vuante nga pagjumësia dhe shpesh çohej të punonte, duke mbajtur në kokë njëlloj helmete prej karte dhe mbi të një qiri për të pasur të dy duart të lira.


Lexonte vullnetarisht Biblën dhe Danten dhe shkruante vargje të ashpra e të fuqishme. Gjithmonë  i përqendruar në mendime të rënda, në mesin e shkallës së shtëpisë së tij,  në Romë, ku kishte pikturuar, përveç luleve ose Agimin edhe Vdekjen me një arkivol mbi shpatullat.


Pati pak ndjenja (nuk u martua kurrë), por në ato ishte i butë dhe i qëndrueshëm. Deshi një nipin e tij koprac, me shtat mesatar dhe pati të dashur një plak shërbyes, Urbinon. Kur ai njeri i zoti vdiq, artisti i mbylli sytë duke qarë dhe bekoi vejushën e tij që e mbajti në shtëpi si një bijë.


Mbi të gjitha deshi  shumë disa miq romanë, me shpirt të mirë (Tomazo-ja i Kavalierëve qe më i dashuri), që frekuentonin studion e tij, ashtu siç frekuentohet  një kishë dhe do të vinin tek artisti i plotfuqishëm me zemër  trishtuese e të mirë.


Rinia zbukuron dukjen dhe mirësinë, i dukej një shenjë e ndritshme mirënjohja qiellore. Dhe me ata miq të shpirtit të pastër dhe besnikë, ai u dhuronte vizatime të shkëlqyeshme dhe të mermerta.


Vazari që më shumë gëzoi dashurin e tij në rini, thotë:


“Megjithëse i pasur, jetonte i varfër!”. Prej pasurisë së tij u  bënte mirë të tjerëve. Me atë zemër  të madhe, pak i mbyllur dhe i egër, mëshira dhe mirësia fshiheshin si lulet e freskëta në greminën e një mali.


Njeriu që në rini donte të gdhendte  një mal të Alpeve Apuane, duke i dhënë pamjen e një gjiganti të goditur nga rrufeja dhe që mbante të ndaluar shikimin e zemëruar të një Pape (Xhulio  II, me të cillin Mikelanxhelo ishte në ndeshje), donte  shpeshherë të bënte tallje si një djalë, me lodra mëndjemprehtësie dhe shpirt-mirësie.


I pëlqenin njerëzit e thjeshtë, pak qesharakë në kërkesën e vlerësimit të tyre, por më në fund të mirë në zemër.


Mbante miqësi me Menighellan, piktor me pak vlerë e me pak kërkesa, që çdo herë i kërkonte  një vizatim me Shën Rokon o me Shën Antonion për të pikturuar tabllo të vogla për t’i shitur në panairet fshatare dhe artisti i lartë ia bënte qejfin. Një herë i bëri një model në qiri të një shandani shumë të bukur dhe Menighella nxori në formë një figurë, siç thuhet, që nxirrte shandanë me duzina, prej brumë letre o prej allçie, që  i jepnn shumë të holla. 


Një tjetër mik i Buonarrotës qe gurskalitësi me mbiemrin Topolino, që i besohej një skulptor i madh. Me pamjen e statujave të tij të mbushura me nyje e sakatë (jo të limuara mirë), autori i “Davidit” dhe i “Mosesë” bënte qeshjet më të gëzueshme. Megjithëkëtë e ndihmonte për t’i  drejtuar ndonjë  nga veprat e tij më pak të goditura dhe Topolinoja shkonte mandej  krenar me ato mermere që i dukeshin  gjithçka miell i thesit të tij.

 
Ndërsa mësuesi  punonte për varrin e Xhulio II, (qe Papë nga 1503-1513, varri i tij që  adhurohet në Romë, në kishën e Shën Pjetrit në Vinkolo është zbukuruar në Muzeun e Mikelanxhelos), deshi t’i japë një gurskalitësi, dmth, një grosisti mermerësh iluzioni për të lënë një artist dhe me qenë se e besoi nuk mungoi t’i thotë:


-Eja këtu, - i tha njeriut të mirë.- Shiko këtë shtyllë mbështetëse akoma e papërpunuar? Merr daltat dhe limoje! Të skalitësh është më lehtë sa nuk  besohet. Bëj gjithçka atë që të them unë dhe do të shohësh!


Punëtori qëndronte  i përqendruar dhe e zbatonte.


-Hiqe këtu afër,- i tregonte Mikelanxheloja,- shënoje këtu, pastroje atje, këtu bëj një gërryerje, këtu godite  fort... dhe skalisti i varfër shikonte të lindte nën duart busti më i bukur, një figurë muskulore prej skllavi dhe sikonte mrekullinë me sy të zgurdulluar. Kur patëm mbaruar, Mikelanxhelo duke menduar dhe gurskalitësi duke rrahur, mësuesi i kërkoi: 


-Si të duket?


-Më duket se shkon fare mirë. Ju jam shumë mirënjohës.


-Mirënjohës për çfarë?


-Nëpërmjet jush kam zbuluar në veten time një virtyt  që  nuk besoja ta kisha: di të skalis!


Ndihej artist që prej majave të këmbëve dhe deri te rrënjët e flokëve, me atë punim dore të mirë! Nuk është hera e parë që kush  ngre dhe ul kaçekët i besohet një organisti (muzikanti) të lartë.

Përktheu Fiqiri Tartari

Promovohet libri 

“Kapiteni që luante me vdekjen”
Disa ditë më parë, në qendrën kulturore “M. Tutulani “ të qytetit të Beratit u organizua një veprimtari kulturore e titulluar “Në emër të jetës”. Ishte një bashkëpunim i kësaj qendre me bashkinë e Beratit, me shoqatën “Antipatrea”, me Komitetin e Miqve Antiminë me qendër në Durrës, me drejtorinë e xhenjos pranë Ministrisë së Mbrojtjes  dhe më shkollën e mesme “Shyqyri Lakra”.


Në qendër të veprimtarisë ishte kontributi dhe heroizmi në vite i xhenjerëve shqiptarë. Motoja e veprimtarisë ishin fjalët e Ajzenuharit “Popujt e duan paqen aq shumë, sa ndonjë ditë do të ishte mirë t’u lironim rrugën e t’i linim të vendosnin vetë për fatet e tyre.”


Është një rastësi e bukur, por dhe e dhimshme që dëshmori i parë xhenjer, kapiteni Panajot Haxhimihali, “Dëshmor i Atdheut”, i rënë në krye të detyrës më 4 janar 1945 dhe që u kujtua në këtë veprimtari dhe dëshmori i fundit xhenjer, i rënë në vitin 199, Aqif Karaj janë pikërisht nga Berati.


Skenari dhe regjia e kësaj veprimtarie ishte nga poeti dhe mësuesi Namik Selmani. Ajo ishte ideuar si një veprimtari kulturore komplekse me përshëndetje, intervista, poezi, ekspozita etj.  Hapja e veprimtarisë u bë nga Z. Kadri Kuka, drejtori i qendrës kulturore. Ai e quajti këtë veprimtari si një nder që qyteti ia bën njëkohësisht edhe dëshmorëve xhenjerë, por edhe vetë qytetit që vlerëson heroizmin. Në hyrje të sallës ishte hapur një ekspozitë e librave të shkruar nga autori Vasil Premçi që është njëkohosisht edhe autori i monografisë kushtuar dëshmorit Panajot Haxhimihali.


Përshëndetja e z. Sinan Bonguri, komandanti i njësisë së xhenjos pranë Ministrisë së Mbrojtjes, në emër të të gjithë xhenjerëve të vendit, efektivë e veteranë, u prit me emocione nga të pranishmit që ishin të të gjithë moshave duke përfshirë edhe mjaft nxënës të shkollës së mesme “Shyqyri Lakra”


Në emër të bashkisë së Beratit përshëndeti nënkryetari i saj z. Artur Çepani, ndërsa në emër të prefekturës përshëndeti të pranishmit dhe autorin e librit Vasil Premçi, sekretari i përgjithshëm i prefekturës, z. Kostandin Lefta. Në qendër të diskutimit ishte edhe libri për Panajot Haxhimihalin, i botuar më 1996 dhe i ribotuar më 2003, duke u sponsorizuar nga komuna e Maminasit ku dha jetën ky dëshmor. Për vlerat ideore dhe artistike të librit mësuesi i letërisës Namik Selmani mbajti temën “Sfida ndaj vdekjes e harresës” Këto mendime u plotësuan edhe me diskutimet e shkrimtarit Llazi Canco e të profesorit  Hysen Kordha, punonjës pranë Akademisë së Shkencave. Të gjitha përshëndetjet e takimit u shoqëruan me disa poezi të shkruar posaçërisht për këtë takim nga autori i skenarit Namik Selmani që i kushtohesin armës së xhenjerëve e të dëshmorit Panajot Haxhimihali të titulluara “Për paqen”, “Xhenjerët”, “Kirurgu i tokës “,  “Ku je ?”,  të recituara me ndjenjë nga Ana Hoshafi, Daniela…

Përshëndetën takimin kulturor edhe drejtori i shkollës së mesme “Shyqyri Lakra,.  z. Stavri Zhari, inxhinieri Xhevahir Ngjegjari etj. Me interes u prit edhe fjala tepër emocionuese e djalit të dëshmorit prof. Dhimitër Haxhimihali, që falënderoi përzemërsisht organizatorët. Fjala e autorit Vasil Premçi u kthye edhe në një bisedë të ngrohtë dhe interesante me të pranishmit. Ai tregoi për kërkimet e shumta që kishte bërë për librin, për numrin e madh të të intervistuarve, për shfrytëzimin e mjaft arkivave të Luftës, për jehonën e librit brenda e jasht vendit, për bashkëpunimin me Komitetin e Miqve Antiminë e me familjen e dëshmorit që sollën me vete edhe susesin e librit, tepër i rrallë në llojin e vet.


Në përfundim të veprimtarisë pjesëmarrësit i sugjeruan këshillit bashkiak që të bënin një rivlerësim të ri të heroizmit të këtij dëshmori. 

Lajmëtari
(Me rastin e përvjetorit të zgjedhjeve të para pluraliste)
Muaji i përballjes së madhe
Mars 1991. Muaj i lagësht  a një pranverë plot drithma. Drithma të një ankthi total. Ankth i asaj pjese që po futej rishtaz në politikë. Ankth dhe i asaj  pjese që kishte vite që ishte mbytur në politikë. Me formimin e PD-së, një nga kërkesat e para të saj qe shtytja e zgjedhjeve të radhës që të mund të merrte pjesë edhe ajo në to. Marrëveshja ishte arritur dhe anëtarët dhe militantët e PD-së ishin angazhuar  me mish e me shpirt të mund të futeshin denjësisht në ato zgjedhje. 


Unë gjithë kohës sime kisha intinerarin punë-shtëpi. Ajo skemë ishte prishur. Pak kush më njihte në lagje. Ata që më  njihnin më dinin si me biografi të keqe. Nuk para kishin dëshirë as të më flisnin.


Me të mbaruar mitingu i parë, shkova në selinë e PD-së për të pyetur se ku bëheshin regjistrimet në  parti për lagjen “Muzaka”. 


Z. Fehmi Telegrafi më regjistroi emrin dhe më mori adresën. Nuk kishte as dhjetë minuta që kisha hyrë në shtëpi kur trokiti dera. Me gruan ende po bisedonim se ishte zhvilluar mitingu. Na kishte tingëlluar çuditshëm hapja e tij me fjalët, zonja dhe zotërinj që veshi ynë i kishte marrë si ironi. befasuese ishin fjalët e z. Simon Vrusho duke e quajtur  Nexhmie Hoxhën, znj. Makbeth. U shkëputa dhe hapa derën. 


-Familja Spahiu?


-Po,- iu përgjigja.


-Duam të regjsitrohemi në PD. Dukeshin se ishin bërë  me krahë. I futa brenda. Unë sot u regjistrova për vete. Nuk dimë gjë.  Ne na dërgoi kryetari i PD-së të na regjistrosh ti. Ende pa ardhur kafetë, trokiti përsëri dera. Ishin katër të tjerë. Atyre u shkëlqenin sytë. Ata nuk u futën brenda. Më dhanë emrin aty te dera. Mirë bënë se nuk kisha më  kafe as dhe gjë tjetër për t’i qerasur. Me sa dukek ata e kishin  marrë me mend. Ishim të gjithë njëlloj. Kështu fillova ngritjen e seksionit të lagjes  “Muzaka” në janarin e atij viti. Të nesërmen të gjithë kishin marrë vesh se unë po merresha me regjistrimet në PD. Më afroheshin së tepërmi të rinjtë 17-18-vjeçarët deri te 25-vjeçarët.  Nga fundi i janarit kisha vënë lajmërimet për një mbledhje në qendrën e frontit me anëtarë dhe simpatizantë të PD-së. Çelësin e saj ia morëm mësuesit, Çlirim Muklit, i cili nuk hezitoi të na e jepte. Më brente një merak që nuk kisha njoftuar policinë. Ditën dhe orën e takimit e kisha pritur me ankth të madh. Ishin dy gjëra që ma shtonin ankthin: a do  të vinte populli në takim dhe a do të na provokonte policia? Pak nga pak salla po mbushej. Disa të rinj m’u afruan dhe më thanë se “Katani” po rrinte në krye të rrugicës së këshillit, aty ku ishim ne. Përfaqësues nga PD-ja erdhi z. Simon Vrusho. Takimin e filluam ndërkohë që populli vazhdonte që të vinte. Mbas paraqitjes që i bëra Simonit, ai mori fjalën dhe foli qetë, qartë e me shumë kujdes. U hodhëm tek pyetjet. Ato vinin njëra mbas tjetrës. Populli ishte krejt i paqartë, por edhe i frikësuar. 

U ngrit një djalë dhe pyeti: 

-Ngjitur me shtëpinë time është futur njëri kollovar dhe mbasi u fut në këshillë më mori dhe gjysmën e oborrit tim. A do të ma kthejë PD-ja tokën? Unë nuk e njihja atë person. Ishte Gazment Shehu. Simoni nuk po ngrihej të përgjigjej. Si duket ishte më i informuar nga unë se ç’mund të bënte PD-ja me të ardhur në pushtet. Mua m’u duk e arsyeshme që t’u jepja shpresë këtyre njerëzve. 

U ngrita dhe iu përgjigja: 

-PD-ja do të kthejë mbrapsht të gjitha ligjet e komunizmit. Kam bindjen se do ta marrësh. Atëherë as që mund ta merrja me mend se do të shkonin 15 vjet dhe prona jo vetëm që nuk do të shkonte tek i zoti, por ishte më lehtë të shkonte tek horri. 

Sigurimi i Shtetit ishte vënë me kohë në lëvizje, ndaj nuk kishte aspak rëndësi nëse kishe njoftuar për mbledhje apo jo. Kjo u vu  re kur na shuan dritat. Takimi vazhdoi, por tashmë nën dritët e flakëve të afisheve të afishaura në faqet e mureve. Të rinjtë u kujtuan për këtë zgjidhje edhe pse mua nuk më erdhi aspak mirë. Në fund të takimit të rinj të tjerë shënuan emrin për në Partinë Demokratike.


Mbledhja e parë kishte qenë e suksesshme. Në shkurt do të bëhej mbledhja e seksionit ku mbeta unë kryetar. Ishim futur  në vitet e zjarrta të fusahtës elektorale. Me të ardhur nga puna futesha në rrugicat e lagjes duke kalaur shtëpi më shtëpi. Mbasi takova ata që njihja, kalova në ato që nuk i njihja. Trokisja. Dera hapej. 

-Urdhëroni.

-Erdha të pi një kafe. 

-Mirëse të vish. 

Ulesha dhe e filloja bisedën. Sot nuk e de si e filloja atë bisedë. Kur shkoja i shoqëruar dhe të shumtën e radhës shkoja i shoqëruar, ai më paraqiste: 

-Ky është kryetari i PD-së. 

-Qoftë me shëndet. 

Atëherë unë ndërhyja duke i kërkuar kafenë. Një shoqërues i asaj kohe qe dhe  Florist Kosova.  Duke psikologjisur secilin prej tyre, kur më pëlqente, futesha, në të kundërt bisedën e bëja në oborr. Të paktë qenë ata që më lanë te dera. Gratë përgjithësisht më ftonin të hyja. dikush më thoshte, eja, eja, por ne jemi me PP-në, por djemtë dhe vajzat pyeti vetë. Kështu më priti familja Nova. E shoqja që ishte moshatarae me nënën time më ftoi brenda duke thënë: 

-Eja more bir, eja. Pse përjashta do të rrish ti! Ne jemi kallaballëk këtu ka për në PP dhe për ty. Dy vajzat dhe djali që ishin aty qeshën.  Unë kuptova se ata do të votonin për PD-në. Vetëm njëri, njëri me faqen të kuqe në njërën anë nuk më pranoi as në oborr duke më mbyllur derën në fytyrë. Kuptohej se ai kishte shumë  frikë. Kështu më qëllonte të kthehesha në orën njëmbëdhjetë apo dymbëdhjetë të natës. Çuditesha me veten. Isha bërë agjitatore. Atyre u shtroja përpara të gjitha ëndrrat e mia për të ardhmen dhe ata më besonin. Na kërkoheshin anëtarët e komisioneve të qendrave të votimit. Ishte e vështirë. Në një qendër u zotua  të qëndronte njëri, i cili ishte i anëtarësuar në PD., por që në zbor ai ishte në një post më të lartë se sa operativi i repartit, i cili ishte efektiv. A mund t’i besoja atij? Atëherë unë nuk e e dija se ç’ishte programi i Katovicës. Njëri ndër pikat e tij paskësh qenë: “Ngrini parti të majta e të djathta e në krye të vihen njerëzit tanë.” Unë vetë qëndrova në qendrën më të vështirën ku dominonte masa e majtë, te shkolla “Ajet Xhindole”. 


Komisioni ishte me shtatë veta. Vetëm unë i përkisja PD-së, gjashtë ishin me PP-në. Përveç PP-së ata përfaqësonin subjekte të krijuar nga Ramiz Alia, si bashkimet profesionale, gruaja, rinia. Unë do të  vulosja fletët e votimit. Këtë punë e nisa në  orën pesë të mëngjesit. Banorët nuk i njihja edhe pse një takim e kisha bërë me ta. Ata më njihnin. Edhe pa folur unë po arrija të njihja se kush do të votonte për PD-së. Tridhjetë e një marsi, dita e një stresi të madh.  Një stres i këndshëm që shoqërohej me një shpresë. Një shpresë që PD-ja do të përfaqësohej se s’bënte në  parlament dhe kjo kishte shumë rëndësi për ne që ishim mësuar me një parti. Për fat të mirë kandidati ynë ishte Abdi Baleta një person me kredibilitet të sapoformuar në popull nëpërmjet televizionit. Ai gjendej përballë znj. Fatbardha Polovina një grua e shkëlqyer, profesioniste  e mirë, por që nuk mund të krahasohej me politikanin e formuar, i cili ishte përballur me sa  e sa probleme dhe njihte pluralizmin dhe politikan më mirë se kushdo tjetër. Baletën e kërkonte vetë koha. Sikur Berisha të kishte  pas dashamirësinë t’i linte atij vendin e presidentit, Shqipëria nuk do të kishte provuar nëntëdhejtë e shtatën, pavarësisht nga dëshira e madhe e socialistëve për pushtet. Kryetari i qendrës së votimit ishte një djalë nga një familje ku unë kisha pirë kafe. Me të pata disa herë debate. Ai qëndronte në këmbë gjithë fodullëk duke ushtruar gjithë tutelën e pushtetit diktatorial. Disa të rinj më kërkuan takim dhe unë i takova nga të cilët mora informacion se kryetari mbante me vete  pistoletë. Kur ia kërkova që të zbatonte ligjin e të çonte në shtëpi pistoletën u bë si i tërbuar. Sigurisht duke qenë bashkëpuëntor i sigurimit, ai e ndiente veten të fyer të çarmatosej e megjithatë u çarmatos. Shqiptarët i kishte detyruar partia të votonin herët ndaj dhe sot dyndja e madhe qe në mëngjes.  Të parët qenë komunistët, të cilët i vinte partia në radhë. Në atë lumë njerëzish, unë kuptoja mjaft mirë se kush do ta votonte PD-në. Mbështetje të fuqishme kam patur nga shumë familje si ajo e Dardhajve, Çeçova, Eskinjve, Saraçve apo vëllezërit Ferro, Mullisi, familjen Peshtani. Nuk mund të lë pa përmendur Sami Qahlliun, të ndjerin Fatmir Qahlliun, Naim Tabakun e Petrit Tabakun, por mbi të gjitha, të vetmen grua të moshuar, të ndierën nënën e vëllezërve Çeço,  e cila sa herë më takonte, më përqafonte si birin e  saj e duke më dhënë forca në luftën kundër komunizmit (u ptreftë në paqe!), e shumë e shumë individë të cilët më kanë dhënë mendime për shumë gjera nga që unë nuk e njihja mirë lagjen. Isha i vetëm. Më duhej të shihja edhe spostimet në lista, edhe dokumentet e personave, edhe shenjat në gishta , po sa mund të bëja unë përballë gjashtë të tjerëve, të cilët kishin marrë instruksionet e djallit?


Kryetari vinte vërdallë nëpër qendër si xhebrail Emini, i cili bëhej euforik kur vinin komunistët e njohur apo miqtë e tij të sigurimit të shtetit dhe kur vinin persoant e dyshuar nga ai vinte në shërbim hipokrizira.

 
Aty nga dreka erdhi i ndjeri Ymer Dishnica me bashkëshorten. Kaloi përpara nesh ne proçedura dhe kur shkoi të merrte fletën e votimit ku nuk munda ta  shoqëroja me shikim, pas një çasti dëgjova zërin e kryetarit të më thërriste në emër duke më thënë: 

- Dy fletë janë lënë pa vulosur. Sipas tij ato dy fletë  i kisha lënë unë pa vulosur dhe ato të dyja  kishin rastisur pikërisht te ky person që dihej se ishte kundër atij pushteti vrasës.


Doktori i ishte drejtuar  kryetarit me fjalët: 

- Këto feltëvotimi nuk janë për mua. Jepuani atyre që nuk marrin vesh  nga këto punë.

Për këtë manipulim të komunistëve, mbas disa ditësh kur u takuam, m’u drejtua: 

-Dëgjo këtu Spahi, në këto punë nuk duhet vetëm trimëri, por dhe shumë zgjuarësi. Ishim një me gjashtë. Ju kuptoj.


Pak më vonë një votues duke kërkuar emrin e tij pa në listë një emër dhe na tha:

- Po ky ka kohë që ka vdekur, a duhet të votojë edhe ky? Kuptova se komunistët kishin aplikuar shumë mënyra manipulimi.


Për këtë debati im me kryetarin u acarua shumë, aq sa ai nuk u përmbajt dot pa përdorur fjalë fyese. Në orën tetë u mbyll votimi dhe u përgatitëm për procesin e numërimit. Këtu debati midis meje dhe  të gjashtëve qe i shpeshtë. Populli nuk dinte të votonte. Ishte mësuar vetëm të paloste fletën dhe ta fuste në kuti. Shumë veta edhe pse kishin dashur të  votonin për PD-në, kishin gabuar dhe fleta shkonte kot. Një votues e kishte shënuar Baletën edhe para emrit edhe prapa. Sipas atyre kjo ishte gabim. Si në rastet e tjera e hodhën në votim që të ngriheshin gjashtë duar me një kudnër. Pezullova votimin dhe shkova tek juristja që gjendej në KZZ-në na katin e dytë. Sapo bëra hapin e parë për t’u futur në KZZ, u ngrit nga vendi një grua duke më bërtitur dhe duke bërë me të dyja duart që të dilja jashtë sikur unë të mos isha njeri, por qen i zgjebosur. Qe kryetari i KZZ-së me mbiemër Nallbani (punojës në komitetin e partisë), i cili më dha mundësinë të komunikoja me jursiten. Ajo grua na paskësh qenë e shoqja e Petraq Gjogut. Për shumë vite isha mësuar të përballesha me  shikimet përbuzëse si i persekutuar, por kurrë nuk e kisha ndjerë veten  të fyer si në këtë rast. Gjithmonë më ka çuditur  fakti se si ka mundësi që një burrë e një grua të mbajnë  qëndrime të ndryshme partiake. Si Bushi dhe Klintoni në fushata kanë patur përkrah zonjat e tyre.  Mos vallë ne shqiptarët qënkemi më demokratë se amerikanët?

 -Jo,- më tha një bashkëbisedues më vonë kur po tregoja këtë rast,- është qëndrimi i njohur i disa ortodoksëve për të mbajtur një këmbë majtas dhe një tjetër djathtas. Viti i mbrapshtë ‘97 e tregoi mirë këtë  kur të tillë njerëz ruajtën pozicionet pa u  pushuar nga puna, ndërkohë që fshesa qe e madhe. Juristja, një grua nga Saraçët, më dha të drejtë. Procesi i numërimit ishte vërtetë kulmor unë dhe pse isha në zonën më të errët diferencat nuk ishin të mëdha. Hera-herës te xhami i derës shiheshin fytyra kureshtarësh. Aty nga ora njëmbëdhjetë pashë fytyrën  e tim vëllai me të shoqen. Gjithë populli ishte në ankth, si të majtët edhe të djathtët. Këto zgjedhje ishin vërtetë një garë. Garë me dy protogonistë. Për pesëdhjetë vjet zgjedhjet kishin qenë   një farsë. Kur kalonte përpara kandidati i PP-së të gjithëve u shkëlqente fytyra. Ishte një grua. Vetëm ajo ndër pushimet kur s’kishte votues më ishte futur në bisedë për konsderatë. Ishte mësuese. Më pas ruajtëm një përshëndetje. Në përfundim lagjja “Muzaka” kishte votuar për  PD-në, por qendra ime kishte humbur pak më shumë vota.


Kjo lagje u bë shkas që zgjedhejt të kalonin në balotazh. Ai u bë pas një  jave. Këtë radhë konfliktet me kryetarin qenë më të mëdhatë. Edhe unë i kisha mësuar ca hile dhe populli ishte më shumë i çliruar. Sakrifica e demokratëve në këto zgjedhje ka qenë vërtetë e madhe. Duke mos patur njerëz të besuar e të provuar na është dashur që të mos luanim asnjë çast nga vendi. Patëm  dymbëdhjetë  vota më shumë. Kryetari dhe sekretari një oficer, sa nuk po pëllcisnn, nga emërimi i katër të tjerëve sikur u zbutën ca. Me sa duket kuptuan se kishte dhe humbje. Mbas përgatitjes së dokumentacionit i dorëzuam ato në KZZ. Vonë shkova në PD. Atje mësova se Baleta kishte fituar. Ishte i vetmi deputet për rrethin e Beratit që përfaqësonte PD-në. Kjo nuk ishte pak. Por militantët në zgjedhjet e 31 marsit ishin zhgënjyer. dëshpërimi i tyre ishte i madh. Nuk më harrohet njëri, i cili lotonte në heshtje dhe në një moment iu drejtua murit me kokë disa  herë radhazi deri sa  e ndaluan disa të tjerë.  Ja se ku i kishte çuar njerëzit diktatura! Sa do të dija ta njihja sot atë njeri. Në selinë e PD-së bëheshin  diskutime pa kurrfarë radhe. Dikush e ngriti zërin: -Pse mërziteni, dihet se  kush është tradhtari. Ai është  Sabri Godo. Në të vërtetë Sabri Godo në mbrëmjen e fundit të fushatës bëri thirrje  të votohej për Ramiz Alinë. Me atë veprim e tregoi veten se kishte qenë tërë kohës bashkëpunëtor i sigurimit, tjetër gjë se si u mundua ta justifikonte ai më vonë. 


Me qëndrimin e saj të mëvonshëm PD-ja bëri që militantët e saj të flaktë e që shihnin djathtas të distancoheshin prej saj, mbasi vunë re se ajo po mbështeste persona të majtë e po aprovonte  ligje të majta siç po  bën dhe sot. Partia Demokratike sot nuk e ka justifikuar mundin e sakrificën e të persekutuarëve. Me lëvizjen e saj ajo ka ngecur brenda toneve rozë në spektrin e politikës. Këtë e vërtetoi plotësisht koalicioni i fundit me partitë e majtë si PA-ja apo PDNJ-ja  parti, e cila kërkon gjithmonë pushtet (pa ngjyra), ndërkohë që është një parti progreke, një fatkeqësi  për politikën shqiptare. Duhet thënë se mundi, sakrifica e militantëve dhe e popullit shqiptar u realizua më 22 mars të një viti më vonë. Të gjithë e kujtojnë se si komunistët u mbyllën brenda duke menduar se dhe ne demokratët do të ushtronim genocid ashtu siç kishin bërë vetë ata. PD-ja vërtetë korri një fitore të madhe, por në saj të personave të saj drejtues të papërvojë në politikën e jashtme e harruan  fare kalin e Trojës dhe u doli situata nga kontrolli aq sa komunistët sollën çmendurinë kombëtare dhe morën pushtetin me gjak pa u ardhur fare keq për imazhin që do të krijonin në opinionin botëror. Sido që ndodhi unë mendoj se fitorja e demokracisë duhet të festohet më 22 mars të çdo viti edhe pse e djathta rale tashmë është pozicionuar duke gjetur barrikadën e saj te LZHK-ja.

Luftar Spahiu

Bilbil Kapinova dhe grupi i  këngës popullore “Vakëfi”
Muzika e këngës qytetare beratase ka trokitur dhe vazhdon të trokasë në çdo derë dhe këndohet në çdo vatër qytetare me shumë dashuri. Dashuria, pasioni për këngën, kanë bërë që këngëtarët, muzikantët e këngës popullore të qytetit tonë të jenë të shumtë. Ata me punë e tyre të përkushtuar për muzikën, kanë bërë që vetë koha t’u krijojë portretin. Sa më shumë vite kalojnë, më tepër ata rriten për vlerat e tyre, duke krijuar përmendoren e pavdekësisë, që brezat do  të këndojnë, këtë thesar të muzikës popullore, këngës tonë qytetare.


Një nga këta muzikantë dhe këngëtarë është dhe Bilbil Kapinova, lindur në lagjen “Vakëf” të qytetit Berat më 14.04.1937. Qysh në moshën 13 vjeç e ndiente pasionin e këngës popullore të qytetit të vet. Në ahengje që organizoheshin në lagje, apo dasmat që bëheshin, ai shkonte dhe qëndronte pranë orkestrantëve, të cilët e  luanin për bukuri këngën e vallen popullore, që i bënin njerëzit të këndonin e të hiqnin vallen plot kënaqësi. Kjo atmosferë që krijohej i pëlqente shumë Bilbilit të vogël, i cili këndonte bashkë me dasmorët.


Ashtu  siç e kishte emrin Bilbil, bilbil ishte nga zëri. Ky pasion, bëri që të arrijë me këmbënguljen dhe punën e tij të palodhur të mësojë fizarmonikën. Më kujtohet kur isha në shtëpinë e pionierit, rreth viteve 1952, Bilbili sapo kishte arritur një farë përgatitje deri diku në përvetësimin e fizarmonikës. Na pëlqente. Ishte i qeshur, i dashur dhe mjaft i shkathët. Kemi patur raste, i jemi ngjitur kodrës së Shën Thanasit, kemi dalë shoqërisht kodrave të fshatit Duhanasi, së bashku me Bilbilin, ku kemi kaluar çaste të  bukura duke kënduar së bashku. Bilbili këndonte dhe i binte fizarmonikës. Zëri i tij dallohej mbi të tjerët, ishte plot harmoni.


Bilbili fillimisht ka filluar të këndojë e t’i bjerë fizarmonikës në dasma e gëzime familjare në lagjen e lindjes “Vakëf”. Me zërin e tij të ëmbël dhe si një fizarmonist i talentuar, ishte i  pëlqyeshëm nga çdo familje që bënte  gëzimin. 

Ja ç’thotë një i moshuar i lagjes, Sulo Nova, këngëtar popullor: 

“Kur e pyesnin të zotin e dasmës se kë ke marrë orkestër, ai përgjigjej gjithë me kënaqësi: Bilbil Kapinovën me Lalaken (Lake Arapi). Ne e ndienim veten të gëzuar  se do të dëgjonim këngët e bukura të qytetit tonë, të kënduara nga Bilbili, Lalakja e Ismail Nova. Lalakja ishte këngëtar dhe mjeshtër i defit. Zëri dhe muzika e ëmbël që krijohej me fizarmonikë si dhe shoqërimi me def nga Lalakja të bënte për vete, krijonte një atmosferë shumë të gëzueshme. Bilbil Kapinova duke qenë  këngëtar dhe muzikant shumë i dashur, nuk ka patur familje në lagje dhe në pjesën më të madhe të familjeve beratase që të mos ketë qenë i pranishëm në gëzimet e tyre. Ai ishte  njeri dhe shumë i thjeshtë e human. Sapo merrte vesh që në një familje do të kishte dasmë apo ndonjë gëzim familjar, vinte pa e thirrur i zoti i dasmës”. 

Ndërsa Dani, muzikant shprehet: 

“Unë jam një nga ata nxënësit e Bilbilit, që më ka mësuar fizarmonikën. Jam krenar që e kam patur mësuesin tim, i jam mirënjohës. Ai na mësonte pa interes. Dëshira dhe kënaqësia  e tij ishte tek ata djem që e kishin me pasion të mësuarit e fizarmonikës. Prandaj ai ishte i papërtuar dhe i dashur. Ne këndojmë këngët e tij të pëlqyera, për të cilat punoi gjithë jetën.” 

Shumë dashamirës na thonë: ju lumtë që ecni në gjurmët e traditën e tij. Bilbil Kapinova ka dhënë kontribut për rritjen e vlerave artistike të muzikës e këngës popullore qytetare në drejtim të ngritjes së grupeve artistike si në shkolla, në ndërmarrje, si drejtues artistik në spital në NPA. Po kështu një punë frutdhënëse ka qenë puna e tij artistike dhe në fsahtra. Ishte i palodhur. Për zërin e tij brilant mori pjesë në grupin e këngës popullore të ngritur nga Asqeri  Kadëna (vitet 79-80).


Drejtuesi Asqeri Kadëna nuk mund të punonte pa qenë këngëtarët Bilbil Kapinova, Ismail Nova, Lalakja, a ndonjë tjetër si këta, sepse ishin baza e këtij  grupi artistik popullor, të tillë vlera kishin. Por Bilbili duke qenë  i afirmuar për vlerat që kishte, caktohet drejtues artistik në qytetin e Poliçanit, ku për kohën që punoi dha një kontribut të veçantë në zhvillimin e artit në këtë qytet, i cili i dha jetë e gjallëri  artistike. Kolazhet e tij beratase e korçare kanë qenë të bukura dhe sot në ditët tona ato këndohen në dasma e gëzime familajre. Bilbil Kapinova ka një kontribut në organizimin e drejtimin dhe të grupit të këngës popullore qytetare beraase, “Vakëfi”.


Ky grup popullor u ngrit në vitin 1961 në “Vakëf” te klubi i Sulos me inisiativën e të rinjve të asaj kohe Mahir Lybesha, Bilbil Kapinova, Ismail Nova, Bedri Lybesha, këngëtar e violinist i talentuar, Lake Arapi,  Zani Sylyku, Osmën Parga, Xhemal Hoxha, Neim Toska, Shkëlqim Qepa, Demir Kovaçi, Nadir  Kokoshi, Sulo Nova, Siqifret Remanica, Agim Kanani. Ky grup popullor aktivitetin më të shumtë artistik e kishte në lagjen e vet “Vakëf” për argëtimin e banorëve të lagjes në ditë festash e të diela. Karakteristikë për këtë grup ishte  se të gjithë ishin këngëtar popullor shumë të mirë si dhe valltarë. Ky grup kishte dhe një formacion orkestral që përbëhej nga Bilbil Kapinova, në fizarmonikë, Bujar Lubesha në violinë, Lake Arapi në def…


Këngët e muzika popullore e kënduar nga ky grup banorëve të lagjes i jepnin kënaqësi. Ata  gjenin një shplodhje shpirtërore nga këngët e bukura të kënduara me shumë dashuri e harmoni.


Duhet theksuar se këta të rinj të atyre viteve ishin të pranishëm në çdo dasmë që bëhej në lagje apo gëzime familjare, Ata  krijonin një atmosferë gëzimi e hareje me llojet e këngëve e valleve popullore me të cilat befasonin dasmat apo pjesëtarët në gëzimet familajre. Njëkohësisht me rininë e lagjes  organizoheshin mbrëmje rinore. Karakteristike për këtë ishte pjesëmarrja e vajzave të lagjes që flet për një emancipim të saj në ato vite. Dua të  përmend këtu treshen simpatike, Ismail Novën, Neim Toskën e Mahir Lybesha për këcimet e këngët të interpretuara prej tyre me një bukuri të veçantë. Por Bilbil Kapinova ka meritën dhe për trajtimin e bukur dhe harmonik të këngëve popullore qytetare duke u kënduar me origjinalitet. Kjo ishte  ajo që e bënin këngën të kënduar nga ky grup tërheqës. Këta djem që sot janë të moshuar, janë për t’u përgëzuar se mbajtjen gjallë  këngën popullore në vite deri në ditët tona. Por fatkeqësisht Bilbili ka mbi shtatë vjet që jeton i verbuar si rezultat i një sëmundje të gjatë të diabetit. Megjithëse është i verbuar, shpirti dhe zemra e tij rreh për këngët e bukura popullore të qytetit të lindjes. Ai herë pas here merr fizarmonikën dhe këndon në vetmi e mbush sytë me lot. Por shokët Bilbil Kapinovën nuk e kanë harruar. Ata janë të shumtë,  i venë në shtëpi  e kujtojnë ato vite të bukura që kanë kaluar e ia marrin këngës si dikur. Bilbil Kapinova për  shokët e tij është kudo, ai është i pranishëm si dikur, janë këngët e tij që këndohen në çdo vatër të familejve të lagjes e të qytetit të Beratit. 


Atë e kujtojnë orkestrantët popullorë që janë shokët e tij që interpretojnë këngët e bukura qytetare si dikur Bilbil Kapinova, muzikanti, drejtuesi artistik e këngëtari gojëëmbël.
Stavri Bobo


Dashnori

Ishim para provave të përgjithshme për koncertin e madh qeveritar. Të gjithë kishim një synim: të paraqiteshim sa më mirë para komisionit të ardhur nga Tirana.


Mua s’po më zinte vendi. Nuk e dija pse nuk më kishte ardhur shoku me të cilin do të vallëzoja. Ai gjithmonë kishte qenë i rregullt. Këtë herë s’po e merrja vesh ç’e kishte gjetur. Kishte rrezik ta hiqnin vallen kryesore nga programi, në ballë të së cilës do të isha unë.


Kur erdhi radha të paraqitej grupi i valleve, unë u ndjeva tepër ngushtë.


Dola në krye të valles e vetme. Komisioni fillimisht nuk e kuptoi mungesën e dyshes sime. Më pandehu se do të isha e vetme në drejtim të valles. Sa filloi vallja, u dha urdhëri për ndërprerjen e provave.


 - Moj shoqe, pse ke dalë e vetme në valle?


 - Nuk më ka ardhur dashnori im.


 - Çfarë the? Pa përsërite edhe njëherë?


 - Epo qartë e thashë: nuk më ka ardhur dashnori im.


- E po këtu jemi në provat e koncertit dhe nuk jemi në takime dashnorësh, moj shoqja valltare.


Në atë çast e mblodha mendjen. Ata kishin të drejtë. Isha shprehur gabim. Po unë vendosa ta vazhdoja lojën.


- Unë e di që jemi në prova. Po kini pak durim. Dashnori im ka për të ardhur. Ja sikur ka ardhur.  Nuk ka si të më lërë në baltë.


Në atë çast hyri në sallë djali që prisja dhe u ngjit në skenë.


- Të më falni për vonesën. Ashtu e kisha një hall. Po e patët të nevojshme mund t’jua them.


- Nuk është nevoja,- iu përgjigjën ata të komisionit.


Unë iu afrova dhe e pashë me qortim. 


- Si të quajnë ty, more djalë?- u hodh njëri nga anëtarët e  komisionit.

- Dashnor e kam emrin,- iu përgjigj ai pa ndier ndonjë shqetësim.


Ai vuri buzën në gaz, po e përmbajti veten.


- Ja, more shokë, ky është dashnori im,- iu ktheva duke qeshur anëtarëve të komisionit.


Në atë çast gjëmoi salla nga gazi. 


- Paske qenë djalli vetë. Ku të vajti mendja për këtë shaka?


- Nuk më vajti mendja. Pa dashje, në vend të thosha më mungon shoku që do të më shoqëronte në valle, thashë më mungon Dashnori im, duke përmendur emrin e tij. Si e kuptova që ju më keqkuptuat, e vazhdova shakanë për të fituar kohë. Tani jemi gati për të filluar provat.


Provat filluan.


Të gjithë po na ndiqnin me vëmendje. M’u duk vetja se po fluturoja. Ishte një valle me motive popullore nga Berati. Në mbarim të valles edhe anëtarët e komisionit duartrokitën të entuziazmuar.


Provën e kaluam.


Edhe pse kanë kaluar shumë vite, kjo ngjarje ka mbetuir si një rrëfenjë gazmore në mjedise  shokësh.


Agim Mehqemeja
Guximi, arma e trimit që nuk vdes kurrë
Njeriu, që të jetë i vetes dhe për veten mbështetet në guximin e tij

Aty rrëzë kodrës, ku ndan kufiri midis Otllakut dhe Dushnikut edhe sot e kësaj dite janë rrënojat e një shtëpie dhe të një pusi ku banorët rrëfejnë se në vend të trimit jeton një gjarpër tepër i madh e ruan shenjtërinë e  trimërisë e të burrërisë të Nexhip Rredhit.


Ka qenë një shtëpi bujku në këtë vend, të cilën deshte ta blinte e të ngulej, por  duhej marrë izër nga Ali Kadushja, ndaj e pa të udhës të dërgonte të atin për t’u marrë vesh si njerëz.


E gjen në kafene së bashku me të vetët.


-Ali aga, kam një muhabet, të vij? - i drejtohet Muçi, urtë e butë, ndërsa i biri zë vend në një cep, si më i vogël që ishte.


-Hajde,- ia pret agai mendjmadh e rëndë-rëndë.


-Kam marrë vesh se bujku i zotërisë sate do të shesë shtëpinë. Ma ka ënda ta ble unë.


-Nuk e lë unë,- ia ktheu aty për aty agai tërë kapadaillëk.


-Do të  bësh një urë mbë udhë si për ne dhe për atë,- hidhet Nexhipi çakmak, se nuk iu durua e mezi përmbante mllefin ndaj agait që s’kishte mend të lëshonte pe.


-Jo nuk bëj urë, unë prish urë, - ia pret Ali agai.


-Ti nuk e bën po e bëj unë. Po ta mbajti hajde prishe,- ia pat zjarr për zjarr Nexhipi e i kërceu damari i ballit, se e kishte bërë tetë në qese e nuk do të ndalej para hundës përpjetë të  Kadushes.


U nxehën gjakrat e ndërsa agai u bën shenjë qahallarëve (trimave) të vet, Nexhipi nxjerr nga xhepi alltijen e ia drejton  në lule të ballit.


- Ç’bën kështu, Nexhip? - i flet Ali Kadushja, tashmë jo më me atë tangërllëkun e parë.


-Ç’bëjnë trimat e tu  e jo unë,- ia kthen trimi.


Tregojnë sa e sa burra se Ali Kadushes i mbeti peng fyerja që iu bë, por “hëm i hante, hëm s’ia mbante” e, sa herë do të kalonte udhën kryesore të fshatit, do të çonte  trimat përpara duke u ruajtur si djalli nga temjani.


Aso kohe firarët të  qëronin për pesë napolona e ishin hazër xhevap sa t’i kërkoje. Një dashamir e njofton Nexhipin të mbrohej se agai kishte vënë njerëz e kërkonte gjakun e tij.


Nexhipi edhe pse pa mbështetje, mbledh gruan, plakën e fëmijtë dhe u thotë:



- Kur të vijnë në derë të më kërkojnë, përgjigju ti në vendin tim e po deshën të  hanë e të pinë akçillëkun e kanë, të marrin ç’u duhet!


Ndërkohë thërret të vetmin mik e shok për kokë, Tafilin e Dule Çepeles. E porositi të rrijë i fshehur në kasollen e lopës e sa të dëgjojë krismën e parë të shtjerë disa herë radhazi duke lëvizur në disa pozicione.


Vetë qëndroi brenda shtëpisë në pritje të mysafirëve të paftuar.


Aty nga pasdarka trokiti dera e iu kërkua ta çelte.


-Burrin nuk e kam këtu, po të doni e çfarë u duhet për të ngrënë merrni dhe largohuni,- u shpreh me zë të sigurtë e shoqja.


Kur e bindën se e zonja e shtëpisë nuk do t’ua hapte derën, ata i vinë shpatullat për ta shpërthyer.


Hapja e derës rrëmbimthi përkoi me një krismë të fortë të belçikut nga brenda që u ndie shumë larg. Pa e bërë të gjatë iu përgjigj kollitja nga ana tjetër me disa të shtëna njëra pas tjetrës që i vunë në alarm firarët.


-Na vrau Kadushja, ulëriti kapoja e tyre dhe i ftoi shokët të marrin udhë nëpër terr e dy të tjerë në rrugë.


Ngjarja bëri bujë e mori dhenë aq sa edhe kur ishte në grahmat e fundit Ali Kadushja i mblodhi pranë te veshët e u la amanet: “Unë po vdes, Nexhipin të ma sillni prapa”.


Amanetin, thonë nuk e tret dheu, po kësaj here me sa duket edhe vetë Zoti harroi.


Nexhipi rroi e trashëgoi me të pjellë e  të sjellë, afro pesëdhjetë vjet pas agait duke lënë pas emrin e mirë për trimëri e burrëri. Trimat e hanë plumbin në sy, ndaj nuk u dridhet dora kur e shkrepin, e puthin grykën  e nxehtë apo të gjakosur të armës që i ka nderuar sa herë ia ka lypur nevoja.


Thonë se  vonë-vonë në pleqëri, i vuri fre Canes nga Morava që për armë e fis kishte kopaçen  e me të kishte turpëruar dhjetëra burra.


Ia gjetën koburen në mulli, një njëmbëdhjetëshe, dhe e pyetën: -Ç’e ke këtë?


-Po e mbajte t’i thuash vetes burrë se kjo kërkon gjak, mos e mbaj kot i pati thënë Cania më shumë për ta nxehur si bënte përherë në jetë.


-Provo të më shash  e do të më shohësh me sytë e tu, ti e kushdo tjetër, në e lëpij gjakun në grykën e saj apo jo,- i flet me një qetësi e vendsomëri që nuk linte shteg për mëdyshje.


Pa ç’pa Cania  vuri majat andej nga thëmbrat për të mos u parë më me sy.


Nuk ka mbetur kot fjala e urtë e popullit: “Trimi i ktheu gjoksin e jo shpinën erës” sa përgjithësisht ka një aksiomë të pashkruar, por të mbetur ligj: “Vdekja e trimit dhe ngordhja e  kalit nuk dihet ku flenë”.


Jehona e bëmave të trimërisë jeton gjatë, shumë gjatë, e bashkë me kalimin e kohëve marrin përmasa të reja duke përzgjedhur ajkën e tregimtarëve për të mbetur rrëfenjë, për t’u treguar nga të gjithë e për t’u  dëgjaur nga të gjithë pa e humbur kurrë vërtetësinë e bukurinë e jetës së tyre.

Namik Gjoni
18 portierët e një dekade


Gjatë një dekade (1976-1986) në ekipin e futbollit “Tomori” janë aktivizuar 18 portierë. Një rast i veçantë në historinë e futbollit tonë. Cilido që e dëgjon për të parën herë këtë fakt, me të drejtë shfaq habi dhe do ta shtyjë kureshtja për të mësuar, përse ka ndodhur kështu.


Dekada e krizës për portierë

Në vitin 1976 portieri elegant Bashkim Polovina pas pësimit të një goli në distancë, gjatë takimit të një ndeshjeje vendimtare, fshihet nga lista. Në finalen me “Besëlidhjen” (1977), “Tomori”  ka në portë Sami Shefen. Kampionatin e kategorisë së parë e fillon me dy beratas Vaso Maten dhe Hajri Kuken. Largohet Mata, ndërsa Kuke vazhdon. Pastaj është portieri korçar Maksim Tole dhe më vonë vlonjati Arqile Babe. Në vitet 1980 shfaqen dy të rinj tiranas, Arian Bakiri që shkëlqen dhe shtatlarti Petrit Noga. Pastaj përsëri  porta mbrohet nga shtatlartët Ylli Vrusho nga Kuçova e Vladimir Bega nga Çorovoda. Pastaj kalojnë në role figurantësh të rinj beratas, Xhevahir Ngjeqari, Sejdin Zëre, Vefik Kadëna e Ylli Telegrafi. Në vitin 1984 portën e mbron portieri guximtar Fatos Çilingiri dhe i riu Xhevahir Sula.


Më vonë portieri i rekordeve, por i pafat në Berat, Bujar  Gugunja nga Elbasani dhe e mbylli dekadën e portierëve, i tetëmbëdhjeti, portieri me stabilitet Erion Rehovica.


E gjithë kjo u quajt dekada e krizës për portierë. Në fakt nuk ishte  kështu, pasi Berati  i kishte portierët që me ekipet e fëmijëve dhe të rinjve dhe kur kaluan me të rriturit, ishin në nivelin e futbollistëve të ekipit, paçka që kërkoheshin portierë në të katër anët e vendit. Kjo vinte nga nënvlerësimi dhe mosbesimi që pas ndonjë gabimi të pësimit të një goli, jepej alarm dhe lëvizje për të gjetur një tjetër portier. Ky fakt është shumë i ngjashëm me atë që  po ndodh sot në kampionatin e superligës të këtij viti, ku ndërrohen trajnerët.


Një shembull


Ndër këta 18 portierë do të ndalem vetëm tek njëri, tek ai që kishte stazhin më të gjatë me ekipin e “Tomorit” dhe pati aktivizimin më të paktë, pra një kontradiktë, për portierin Hajri Kuke.


Portieri Kuke i dalluar në vepritmari kombëtare me ekipin e të rinjve kalon me të rriturit. E justifikonte pjesëmarrjen me formë të mirë në stërvitje dhe në takime kryesore. Portier shtatëlartë, me reflekse, inisiativë, qartësi taktike në organizimin e veprimeve mbrojtëse në kompleks dhe i sigurtë në kapjen e topave në lartësi. Pra, e tregoi veten portieri i mirë, paçka që ishte gozhduar në stol?!


Sidoqoftë për sportdashësit portieri Kuka la kujtime e mbresa të mira për ato takime që u aktivizua dhe vlerësohet nga sportdashësit e futbollistët sportistë me botë të madhe, pasionant e jo ambicioz për kolegët portierë, i thjeshtë e korrekt, i dashur e tolerant, cilësira që përbëjnë burim fryëmzimi për brezat.

V. Pambuku

Divorce të grave të superligës

Grave të superligës iu mërziten shpejt  burrat, ndaj edhe bëjnë divorc. Burrat trajnerë të divorcuar, enden lart e poshtë për të gjetur ndonjë grua tjetër nga të supeligës, pasi ato janë zengjine.


Burrat e mjerë, nuke dinë që gratë e superligës janë të  gjitha njëlloj, veç gruas nga Elbasani që po i qëndron besnik trajnerit Ilir Daja. Zonja nga Elbasani thotë se me shpresë te Zotit, në qershor do të vë me Ilirin kurorë.

Besa, gruaja e thjeshtë nga Kavaja hipi shpejt në qibër. Burrin e parë e kishte nga qyteti i saj, Duron. Nuk kaloi shumë gjatë, bëri divorc dhe mori kollovar Agim Cenaj, por edhe me këtë nuk kaloi gjatë.  Tashti ka marrë  një tjetër kollovar nga Tirana, Ilir Shulkun.


Vllaznia, gruaja shkodrane gjithmonë thoshte se o do të  marrë burrë nga jashtë, o do të pëlcas. Dhe e pruri një burrë trajner nga Mali i Zi, Dervish Osmanoviçin. Shpejt filluan  gërr-vëret. Malazezi bëri gati plaçkat dhe mori rrugë. Tashti ka burrë shkodranin Hysen Dedjen.


Tirana, gruaja nga kryeqyteti është më e bukura e superligës. Vitin e kaluar  e  vuri kurorën. E kërkon përsëri, por nga që punët nuk po i ecin mirë, përzuri burrin e parë Sulejman Memën dhe më vonë Sulejman Starovën. Pruri një burrë nga Italia Leonardo Melegini, por shpejt u prishën. Pas burrit trajner Alimehmetit, tashmë ka Mirel Josen.


Shkumbinka, në fillim pati burrë trajnerin bukurosh vlonjat Alfredo Ferko. Më vonë bëri divorc. Pastaj mori burrë një xhaxhi, Faruk Sejdinin. Shkumbinka thotë se  xhaxhi di  të mbajë grua dhe me këtë do të qëndrojë me zonjat e superligës.


Gruaja korçare mori kollovar trajnerin simpatik Mirel Josa, por zuska nga Tirana ia prishi mendjen ca me lekë, ca me bukuri dhe ai braktisi korçaren dhe ia mbathi për te Tiranë. Por korçarka nuk rinte dot pa burrë, mori Agim Canaj, më parë burrë i Besës.


Zonja Dinamo edhe kjo i ka ndërruar 3 burra trajnerë. Burrin e parë e kishte nga Kroacia Luka Bonaçiç. Ajo mbante afër si dashnor edhe trajnerin Vasil Bici që më vonë bëri divorc me kroatin dhe mori për burrë dashnorin. Tashmë në marrëveshje me gruan lushnjare ka marrë Demollarin.


Partizanka, kjo grua çapkëne, pasi bën divorc me 2 burra trajnerë, më parë me Memën dhe më vonë me Bajkon, u bë zap nga Starova. Zonja ka pretendime për t’ia kaluar çiftit elbasanas, por përsëri thotë, do të mundohem, kam shpresa e besim.


Lushnjarka kishte burrë trajnerin Sefo, që e ndau shpejt dhe mori burrë kollovar Demollarin, i cili bëri gjithçka për ta pasuruar lushnjarkën, por nuk mundi. Me mirëkuptim u ndanë dhe shkoi te zonja Dinamo.


Teuta durrsake, mbahej për besnikëri ndaj bashkëshortit Hasan Lika, por më vonë lindën kontradikta dhe Teuta nuk e bëri të gjatë, bëri divorc. U fol që do të merrte burrë trajnerin Stavri Nica, por jo, mori  Ferkon.


Tomori, gruaja beratase nuk është në radhën e grave të superligës. Ajo po i qëndron besnik burrit trajner Kristaq  Miles, sepse ka besim se do ta çojë në rangun e grave të superligës, pasi kjo zonjë atje duhet ta ketë vendin.

V. Pambuku

Filluan ethet e Botërorit 2006

Kur kalova në rrugën që të çon te stadiumi “Tomori” më tërhoqi vëmendjen një flamur  që valëvitej mbi një pallat. Afrohem. Ishte flamur i Brazilit. M’u kujtua Kampionati Botëror 2006 dhe e mora me mend që këtë flamur do ta ketë vendosur ndonjë tifoz i thekur i Brazilit. Dhe ashtu ishte. Flamurin e kishte vendosur Sokol Kule.


-Jeni me Brazilin këtë botëror,- i them. 

-Nga e dini ju?- më tha.


-Pashë mbi shtëpinë tuaj flamurin e Brazilit. 


Qeshi, pastaj më tha: -Nëse do të ishte në këtë botëror vendi ynë, nuk do të vija jo një, por dhjetë flamuj shqiptarë. Ishallah, do të na jepet rasti në vitin 2008 në Kampionatin Evropian.

V. Pambuku
4 ekipe të  “Tomorit” në veprimtari kombëtare

Javën e kaluar, në bazë të kalendarit kombëtar vjetor katër ekipe të klubsporteve “Tomori” morën pjesë në veprimtaritë kombëtare: ekipi i alpinizmit, i boksit (kadetet), i shahut dhe i mundjes klasike (kadetet).
Start i mbarë
Mjeshtrat e alpinizmit Vullnet Zylyftari e Jani Qendro (Noshi) e kanë ndier mungesën e aktivizimit në veprimtaritë kombëtare të alpinizmit, kjo ka qenë edhe një boshllëk në jetën e tyre. Më shumë ata kanë ndier shqetësimin për zbehjen e traditave të shkëlqyera të alpinizmit në Berat, ndaj u angazhuan që së bashku me dy të rinj nga Berati, morën pjesë në veprimtaritë kombëtare alpinistike dimërore që u zhvillua në Poliçan të gjirokastrës.


Pjesëmarrja në veprimtari që u bë e mundur nga ndihmesa financiare e bashkisë së qytetit, çeli një etapë të re, e cila do të përtërijë traditat dhe shkëlqimin e dikurshëm të alpinizmit tonë.
Boks

Ekipi i paratërinjve (kadetet) me trajenr Gentian Bega, përfundoi me sukses kampioantin kombëtar që u zhvillua në Tiranë me pjesëmarrjen e 9 ekipeve.


Ekipi dha tregues të lartë cilësorë: 1 kampion dhe 2 nënkampionë. Emiljano Hoxha, boksieri i talentuar, anëtar i ekipit kombëtar, doli kampion. Dy boksiera të tjerë të ekipit dolën nënkampionë.


Rezultatet dëshmojnë për punën e mirë të trajnerit Bega, i cili vazhdon të bëjë stërvitje në një sallë të papërshtatshme.
Mundje

Së shpejti mundësa si trajneri  Dhelpra
Në Vlorë u zhvilluan takimet për Kupën e Republikës 2006 në mundje për moshën e kadeteve.


Vetëm 2 pikë e ndan ekipin e “Tomorit”, që zuri vendin e dytë, nga “Besëlidhja”, e cila fitoi Kupën e Republikës.


Sigurisht se edhe  vendi i dytë i “Tomorit” është për t’u përgëzuar, për paraqitjen në kampionat të mundësve dhe përgatitja e tyre nga ana e trajnerit “Mjeshtrit të Merituar”, “Nderi i  Sportit shqiptar”, Hajri Dhelpra.


Rezultatet vlerësohen edhe për faktin e rëndësishëm se ekipi i kadeteve ka të ardhme që na bën të shpresojmë që së shpejti do të kemi mundësa cilësorë dhe pse jo, si trajenri Dhelpra, e vëllezërit e tij, apo si  Luan Musaraj.

Ping Pong

Veprimtari ndërkombëtare

U nis për në qytetin LINC të Austrisë pingpongistja e “Tomorit”, nënkampionia e 2006, Erida Skufi, e cila do të marrë pjesë në Kampionatin Evropian për të reja.


Erida është përgatitur nga trajneri, i ati i saj, Xhoxhi Skufi, i cili do të ndjekë e drejtojë Eridën në veprimtari.


Shpresojmë që Erida të na kthehet në Berat me rezultate të larta!

Shah
Pritej më shumë

Në Tiranë përfunduan ndeshjet për Kupën e Republikës midis 4 ekipeve më të mira të vendit në shah. Ekipi i “Tomorit” përbëhej nga Fatjon Petriti, Engjëll Guri dhe Fitim Metohu  me trajner Ajet Veleshnja.


“Tomori” u rendit në vendin e tretë, në një vend nderi, por duke u nisur nga përbërja dhe pretendimi i drejtuesve të klubit shumësporteve “Tomori”, rezultatet priteshin të ishin edhe më të mira.
